
1945 гъэм ТекIуэныгъэр къэзыхьахэм 
я парадыр зэрыщыIэрэ илъэс 77-рэ 
зэры рикъум хуэгъэпсауэ Дзэ щIыхьым 
и цIэр зезыхьэу къэралым ит къалэ 
псоми щрагъэкIуэкI урысейпсо Iуэхум 
хэтащ Налшыки.

РЕСПУБЛИКЭМ щыпсэухэмрэ и хьэ-
щIэ хэмрэ папщIэ къызэрагъэпэща ма-
хуэшхуэ зэхыхьэр пщыхьэщхьэм къызэ-
Iуахащ Дэш хуей хадэм деж щагъэлъэ-
гъуа «В бой идут одни старики» фильм 
цIэрыIуэмкIэ. Абы иужькIэ, сыхьэт 22-м, 
«Дзэ щIыхьым и къалэ» стеллэм хуэ-
занщIэу уафэм драгъэлъэтеящ уэздыгъэ 
нэбзийхэр, ди адэ хэмрэ адэш хуэ хэмрэ я 
лIыхъужьыгъэхэм я фэеплъу. ТекIуэны-
гъэм и нурым Налшык и уафэр щхъуэ-
кIэплъыкIэу къигъэнэхуащ дакъикъэ 30-
кIэ.

Фигу къэдгъэкIыжынщи, 1945 гъэм мэ-
къуауэгъуэм и 24-м Москва къалэр ма-
хуэшхуэ теплъэ иIэу зэщIэлыдэу ягъэ -
щIэ рэщIат. Сыхьэт 23-м Москва и жэщ 
уафэр прожекторитхум хъурейуэ къы-
зэщIагъэблат: Кремлым, Бульварнэ, Са-
довэ щIыпIэ хэм, вокзалхэм, Окружной 
гъущI гъуэгум я хъуреягъхэр.

Илъэс 77-рэ дэкIыжауэ, ТекIуэныгъэм 
пап щIэ зи гъащIэр зытахэм я фэеплъу, 
ди къэ ралым и щIыпIэ куэдым аргуэру 
уафэр къы щызэщIэблащ щхъуэкIэп лъы-
кIэ дахэу. 

УФ-м и Президент Путин Владимир и 
уна фэкIэ, ТекIуэныгъэр къэзыхьа цIыху-
бэм я пщIэмрэ я щIыхьымрэ яхъумэн 
икIи яIэтын папщIэ, мы Iуэхур илъэс 
къэскIэ ирагъэ кIуэкIыну я мурадщ.

Фигу къэдгъэкIыжынщи, 2010 гъэм 
 гъатхэпэм и 25-м УФ-м и Президентым и 

Уна фэкIэ «Дзэ щIыхьым и къалэ» щIы-
хьы цIэр Налшык къыфIащауэ щытащ. 
Ап хуэдэ цIэр Урысей Федерацэм и къалэ 
45-м  хуагъэфэщащ, Хэкум и щхьэхуи-
тыныгъэм папщIэ ирагъэкIуэкIа бэнэ-
ныгъэхэм къыщагъэлъэгъуа лIыхъу жьы-
гъэм, ха хуагъэм папщIэ. 

Налшык щыпсэухэм Хэку зауэшхуэм и 
илъэсхэм къэмылэнджэж лIыгъэ къазэ-
ры лъыкъуэкIам икIи хозяйственнэ, щэн-
хабзэ ухуэныгъэхэм щызыIэрагъэхьа 
ехъу лIэныгъэхэм папщIэ къалэм къы-
хуагъэфэщащ Хэку зауэшхуэ орденым и 
япэ нагъыщэр.

Тхыдэм уриплъэжмэ, 1942 гъэм и 
жэпуэ гъуэ мазэм Къэбэрдей-Балъкъэ-
рым и къалащхьэм зауэ гуащIэхэр 
щекIуэкIащ. Жэщищ-махуищкIэ зэпы-
мыууэ къалэм бомбэкIэ къыхэуащ бийм 
и кхъухьлъатэ 70-м щIигъу, къытезэры-
гуащ танк 270-рэ, нэмыцэ сэлэту мин 
зыбжанэ. ЗэрыпхъуакIуэхэм  щIыналъэр 
яIэщIэлъащ 1942 гъэм жэпуэ гъуэм и         
28-м щегъэжьауэ 1943 гъэм щIы шылэм и 
3 пщIондэ. Фашист зэрыпхъуакIуэ хэм 
яIэщIэкIуэдащ цIыху мамыр мин бжы-
гъэхэр. Зауэ зэманым фронтым Iухьащ 
Къэбэрдей-Балъкъэрым и цIыху мин          
70-м нэ благъэ, абыхэм ящыщу мин 40-м 
щIигъум къагъэзэжакъым. Налшык фа-
шист зэрып хъуакIуэхэм къыIэщIагъэкIы-
жащ Кавказ щIыб фронтым хыхьэ 
 Ищхъэрэ гупым и 37-нэ армэмрэ Къэбэр-
дей-Балъкъэрым и партизанхэмрэ. Къа-
лэр щхьэхуит къызэ рыхъужу, ар зэ фIэ-
гъэувэжын щIадзащ. Абы къыкIэлъыкIуэ 
лъэхъэнэм ТекIуэныгъэ Иныр къэ хьыным 
хэлъхьэныгъэшхуэ хуищIащ  Налшык.

ТХЬЭХУЩЫНЭ  Ланэ.

КIуэкIуэ Казбек лэжьыгъэ IуэхукIэ хуэзащ Къэбэр-
дей-Балъкъэр Республикэм щIалэгъуалэ IуэхухэмкIэ и 
министру иджыблагъэ ягъэува Лу Азэмэт. ЗэIущIэм 
щытепсэлъыхьащ республикэм щекIуэкI щIалэгъуалэ 
политикэр зыхуэдэм, мыхьэнэшхуэ зиIэ а унэ тIы ны-
гъэмкIэ щIыналъэм и унафэщIхэм къапэщылъ къалэн-
хэмрэ яIэ мурадхэмрэ. 

КIУЭКIУЭ Казбек Лу Азэмэт пщэрылъ щищIащ щIалэ-
гъуалэм я жыджэрагъыр нэхъри къэIэтыным хуэгъэпсауэ 
щыIэ Iуэхугъуэ псоми адэкIи зегъэужьыным нэхъ щIэ-
хыIуэу иужь ихьэну. 

- ЩIалэгъуалэм я Iуэху дэкIынымкIэ, я гупсысэмрэ 
IуэхущIафэхэмрэ фIы и лъэныкъуэкIэ адэкIи зегъэу-
жьынымрэ хуэгъэзауэ республикэм къыщызэрагъэпэща 
IэнатIэ псори хъарзынэу мэлажьэ, хъерыфIхэри къат. 
Уеблэмэ нобэ, къэралыр зэрыт мы зэман гугъум, дэ нэры-
лъагъу тщохъу Къэбэрдей-Балъкъэрым и щIалэгъуалэм я 
гупсысэр хэкум и ехъулIэныгъэм, цIыхум хэлъыпхъэ щэн 
екIухэм хуэгъэпсауэ зэрыщытыр, - къыхигъэщащ КIуэ-
кIуэм. - А псори, дауи, щIалэгъуалэм ядэлэжьэнымкIэ 
рес публикэм зэфIэгъэува щыхъуа Iуэху зехьэкIэ мар-
дэфIхэм къашащ. АтIэми, гъащIэм зеужь, къалэныщIэхэр 
къытхуегъэув. Абы къыхэкIыу а зэхъуэкIыныгъэхэм дэри 
дапэджэжын хуейщ Iуэху бгъэдыхьэкIэщIэхэмкIэ. Лъэ-
хъэнэщIэм мурадыщIэхэр худиIэу дыпсэун хуейщ. 

КъБР-м щIалэгъуалэм я IуэхухэмкIэ и министрыщIэм 
къыпэщылъ къалэнышхуэхэм ящыщщ зэфIах лэжьыгъэм 
ехъулIэныгъэфIхэр къыпэкIуэн, зы мурадымрэ зы еплъы-
кIэмрэ зи гуащIэр, акъылыр хуэгъэпса гуп зэдэу зэри-
гъэпэщыныр. КъинэмыщIауэ, IэнатIэщIэм и пашэм адэ-
кIи игъэбыдэн хуейщ КъБР-м и щIалэгъуалэмрэ Урысей 
Федерацэм и щIалэгъуалэ зэгухьэныгъэ зэмылIэужьы-
гъуэхэмрэ яку дэлъ зэпыщIэныгъэхэр. Апхуэдэхэщ, къап-
щтэмэ, «Урысей щIалэгъуалэ», «Урысейр - Iэмал куэд 
здэ щыIэ къэралщ» зэгухьэныгъэхэр, зыужьыныгъэм хуэ-
щIа жэрдэмхэмкIэ агентствэр, къэралым хыхьэ субъект-
хэм щылажьэ щIалэгъуалэ IэнатIэхэр, ди республикэм и 
щIыналъэхэм, щIыпIэхэм щыIэ щIалэгъуалэ IуэхущIа-
пIэхэр, нэгъуэщIхэри. 

Республикэм и Iэтащхьэм зэрыжиIамкIэ, щIалэгъуалэм 
хуэгъэпса лэжьыгъэхэр гъащIэм и унэтIыныгъэхэу а 
 ныбжьым епха псомкIи къыщызэщIэрыгъэуIуэн хуейщ: 
 мэкъумэш хозяйствэми, егъэджэныгъэми, щэнхабзэми, 
спортми, хьэрычэт Iуэхуми. Апхуэдэу а лэжьыгъэхэмкIэ 
министерствэр пыщIауэ щытын хуейщ къэрал властым и 
IэнатIэхэми. 

ЩIалэгъуалэм ядэлэжьэнымкIэ къэгъэсэбэпыпхъэщ 
лъэпкъ проектхэмрэ федеральнэ программэхэмрэ рес-
публикэм щыщагъэзащIэм абыхэм къыхузэрагъэпэща 
 Iэмал псори: волонтёр центрхэр, спорт IуэхущIапIэхэр, 
щэнхабзэмкIэ унэхэр, щIалэгъуалэ зэгухьэныгъэ зэмы-
лIэужьыгъуэхэр. КIуэкIуэ Казбек гулъытэ хуищIащ щIалэ-
гъуалэм я творчествэм, зэфIэкIхэм хэгъэхъуэным хуэ-
лэжьэну центр мы зэманым мылэжьэж санаторэхэм 
ящыщ зым къыщызэбгъэпэщ зэрыхъунум, абы щIалэ-
гъуалэм я корпоративнэ университет щыщыIэн хуэдэу. 

- Зи щIалэгъуэхэм ябгъэдэлъ гупсысэр фIым, зыу-
жьыныгъэм, лъэпкъхэм игъащIэ лъандэрэ къадекIуэкI 
хъугъуэфIыгъуэхэр хъумэным хуэгъэпсауэ щытыным 
адэкIи пыщэн хуейщ, экстремизмэмрэ дызыхуэмей зэ-
пэщIэувэныгъэхэмрэ дапэщIэтыфын хуэдэу, - къыхигъэ-
белджылыкIащ и псалъэм КIуэкIуэ Казбек. - Дэ ди къа-
лэнщ къытщIэхъуэ щIэблэм, ди щIалэгъуалэм я гуп-
сысэмрэ Iуэху зехьэкIэмрэ зезыгъэузэщIын, фIымрэ пэ-
жымрэ къыхуезыджэн гъуазэхэр наIуэ ящытщIыну, 
щапхъэу едгъэлъагъуну. 

КъэкIуэну илъэситхум тещIыхьауэ республикэм щIа-
лэгъуалэ политикэм зэрызыщиужьынум и щIыналъэпсо 
про граммэ зэхэгъэувапхъэу министрыщIэм къалэн щи-
щIащ Iэтащхьэм. А программэм щыгъэбелджылын                   
хуейщ щIалэгъуалэм ядэлэжьэнымкIэ щыIэ мурадхэм -  
рэ зыхуагъэувыж къалэнхэмрэ зэрыхуэкIуапхъэ, зэра-
гъэзэщIапхъэ Iэмалхэмрэ хэкIыпIэхэмрэ. 

- Мурадхэр, лэжьыпхъэр гурыIуэгъуэщи, Iуэхум пIалъэ 
лей къыхэмыкIыу иужь ихьапхъэщ. Республикэм и уна-
фэщIхэм дэтIыгъынущ зыузэщIыныгъэмрэ ехъулIэны-
гъэмрэ хуэгъэпса сыт хуэдэ жэрдэмыщIэри гупсысэщIэ-
ри, - жиIащ КIуэкIуэ Казбек зэIущIэм и кIэухыу. 

КъБР-м и Iэтащхьэмрэ
Правительствэмрэ  я пресс-IуэхущIапIэ.

КъБР-м и Iэтащхьэ КIуэкIуэ Казбек мэкъуауэ-
гъуэм и 25-м «Балкария» къэрал къэфакIуэ гупым, 
Темыркъан Борис и цIэр зезыхьэ Къэрал филар-
монием, Макъамэ театрым автобу сыщIэхэр яри -
тащ. ЩIыпIэ-щIыпIэкIэ зыкъыщагъэлъэгъуэну 
кIуэн  хуей зэрыхъум къыхэкIыу, республикэм и 
Iэтащ хьэм апхуэдэ лъэIукIэ зы хуагъэзауэ щытащ зи 
гугъу тщIы IуэхущIапIэхэм я унафэщIхэм.

КIУЭКIУЭ Казбек автобусыщIэхэр зэпиплъыхьащ, 

Къэбэрдей-Балъкъэр Республикэм ЩIалэгъуалэ 
IуэхухэмкIэ и министрым теухуауэ

Къэбэрдей-Балъкъэр Республикэм 
и Iэтащхьэм и Указ

1. Къэбэрдей-Балъкъэр Республикэм и Конституцэм и 
81-нэ статьям и «г» пунктым ипкъ иткIэ Къэбэрдей-Балъ-
къэр Республикэм щIалэгъуалэ IуэхухэмкIэ и министру 
гъэувын Лу Азэмэт Хьэсен и къуэр.

2. Мы Указым къару егъуэт абы Iэ щыщIэздза махуэм 
щегъэ жьауэ.

 Къэбэрдей-Балъкъэр
 Республикэм и Iэтащхьэ          КIУЭКIУЭ  Казбек
Налшык къалэ
2022 гъэм мэкъуауэгъуэм и 24-м
№62-УГ

ЩIалэгъуалэм -
гулъытэ нэхъыбэ

АвтобусыщIэхэр
иратащ

ТекIуэныгъэм и нурым
Налшык и уафэр къегъэнэху

творческэ гупхэм я унафэщIхэми еп сэ лъылIащ. 
«Балкария»-м и унафэщI Энеев Магомет щыгу-
фIыкIащ республикэр илъэси 100 щрикъум ирихьэ -
лIэу езым и нэIэ зытет ансамблым хуащIа тыгъэм. 
 «Гъуэгуанэ куэд зэпачын хуей зэрыхъум къыхэкIыу, 
къэфакIуэхэм я дежкIэ автобус тыншыр щIэгъэ-
къуэнышхуэщ», - жиIащ абы. 

АвтобусыщIэ зэпэщхэр щэнхабзэ IуэхущIапIэхэм 
 папщIэ къащэхуащ къэрал программэхэм япкъ иткIэ 
къаутIыпщ федеральнэ мылъкум къыхэкIыу.

«Иджы ди творческэ гупхэм щIыпIэ-щIыпIэхэм зы-
къыщагъэлъагъуэкIэрэ, республикэм щыпсэу лъэпкъ-
хэм я щэнхабзэ бейр нэгъуэщI щIыналъэ хэм, хамэ 
къэралхэм щыпсэухэм ирагъэцIыхуфынущ. Езыхэри 
шынагъуэншэу, тыншу зекIуэфынущ», - жиIащ КIуэкIуэ 
Казбек.

А махуэ дыдэм автобусыщIэ иратащ «Спартак-Нал-
шык» сабий-ныбжьыщIэ спорт еджапIэм.

4-нэ нап.

Къэбэрдей-Балъкъэрым и Iэтащхьэр  
республикэм и Прави тельствэм хэтхэр 
и гъусэу щыIащ рес публикэм и къала-
щхьэм «КъуэкIыпIэ» («Восточный») и 
фIэщыгъэу щызэфIагъэувэ хьэблэщIэ 
абрагъуэм зыкъы щы зыIэт курыт еджа-
пIэщIэм и Iэхэлъахэм. Абдежым гупым 
хэтхэм сурэт щIыкIэу щрагъэлъэгъуащ 
ухуэныгъэ щIэхэм теп лъэу яIэнур зы-
хуэдэр, лэжьыгъэм пэрытхэм къаще-
хъулIэ Iуэху гъуэхэми щытеп сэлъыхьащ. 

- «КЪУЭКIЫПIЭ» зи фIэщыгъэ хьэблэ -
щIэр зэфIэгъэувэныр Къэбэрдей-Балъ-
къэрым деж кIэ IуэхугъуэщIэу тхужыIэ-
нукъым, - жиIащ республикэм и Iэта-
щхьэм, абдежым къыщызэхуэса жур-
налистхэм щепсэ лъы лIэм. - Мы щIыпIэм 
зегъэужьыным ехьэлIа проектхэр илъэ-
сипщI ипэкIи гъэхьэзырын щIадзауэ щы-
тащ. АрщхьэкIэ, иджырей  мардэхэм 
 къитIасэ инфраструктурэм хуэдэ зыкъы-
щегъэIэтынымкIэ а гъэхэм респуб ликэр 
зэрыпэмылъыщынури нэрылъагъут. 

КIуэкIуэ Казбек къызэрыхигъэщамкIэ, 
Нал шык къуэкIыпIэ лъэныкъуэмкIэ къе-
дза губгъуэ абрагъуэм щаухуэну псэу-
пIэщIэхэм, псори зэхэту, метр зэбгъузэ-
натIэу мелуан 1,1-рэ къызэщIаубыдэнущ, 
цIыху мин 48-м щIигъу щыпсэуфынущ. 

- Къэдгъэлъагъуэмэ, - къыпищащ и 
псалъэм КIуэкIуэм, - ар мы зэманым Ба-
хъсэн къалэм дэсым хуэдизщ. АтIэми, 
республикэм ухуэныгъэщIэхэр зэрыщы-
зэфIэувэр и щыхьэтщ цIыхуу исым зэ-
рыщыхэхъуари. Абы кIэ тегъэщIапIэщ гъэ 
блэкIам и кIэхэм ирагъэкIуэкIа хэт-
хыкIыныгъэхэм къагъэлъэгъуари. Пыухы-
кIауэ жытIэмэ, республикэм цIыхуу исым 
я бжыгъэр мин 50-кIэ нэхъыбэ хъуащ. 

КъБР-м и Iэтащхьэм зэригъэбелджы-
ламкIэ, хьэблэщIэр иджырей мардэхэм 

тету инфраструктурэкIэ къызэгъэ пэ-
щынымкIэ щIэгъэкъуэныфI хъуар лъэпкъ 
проектхэм ипкъ иткIэ илъэс зыбжанэ 
ипэкIэ кърахьэжьауэ щыта «Стимул» 
зыфIаща программэщIэрщ. Абы ипкъ 
иту республикэм къытIэрыхьа ахъшэмкIэ 
а щIыпIэм псыр зрикIуэну бжьамийхэр 
щаукъуэдиинущ, щыпсэунухэм я щIэб-
лэщIэм курыт щIэныгъэ щызэрагъэ-
гъуэтыну еджапIэщIэ абрагъуи къыщыу-
нэхунущ. 

АтIэми, зэIущIэм щыжаIахэм ятет-
щIыхьмэ, хьэблэщIэм школыщIэу щызэ-
фIэувэнур и инагъкIэ Налшык къалэ 
щыетIуанэу щытынущ, ипщэкIэ щыIэ 
хьэблэщIэм щаухуам иужькIэ, сабий 
минрэ ныкъуэм нэблагъи (псори зэхэту) 
екIуэлIэфынущ. 

- Мы щIыпIэм къиувэ псэупIэхэм я зэ хэ-
тыкIэм ехьэлIауэ ягъэхьэзырауэ щыта 
про ектхэм зэхъуэкIыныгъэ хэтлъхьащ. 
Псом япэрауэ ар къызыхэкIар мыбде-
жым щау хуэну гъуэгущIэхэр куэдкIэ нэхъ 
бгъуфIэу щытын зэрыхуейрщ, иу жьым 
дызэрегуп сысыжамкIэ. Абыхэм яIэну 
 теплъэр зэдгъапщэ хъуну сэ къэслъытэр 
Лениным и проспектыр ди нэгу къы-
щыщIэувэм хуэдэщ, машинэ зэб лэ кIы-
пIэу плIы щиIэрэ, лъэс зе кIуапIэ Iэ хуит-
лъэхуитхэр я бгъуитIымкIэ щыIэу. 

ХьэблэщIэр щхъуантIагъэхэми щагъэ-
щIэнукъым. АдэкIэ-мыдэкIэ къуацэ дахэ 
цIыкIу хэмрэ жыгыщIэхэмрэ щыхасэнущ, 
и зы лъэ ныкъуэмкIэ гектари 10-м нэб-
лагъэ къызэ щIэзыубыдэ зыгъэпсэхупIэ 
дахэ щаухуэнущ. 

Республикэм и Iэтащхьэм и кIэух пса -     
лъэм къызэрыщыхигъэщамкIэ, «КъуэкIы-
пIэ» хьэб лэщIэр зэфIэгъэувэным, псори 
зэхэту, сом мелард 40-м нэблагъэ тра-
гъэкIуэдэнущ. 

КЪУМАХУЭ Аслъэн.

Сом  мелард  40-м
нэблагъэ  трагъэкIуадэ

Мэкъуауэгъуэм и 27-м, Урысейм ЩIалэ-
гъуалэм и махуэр щагъэлъапIэм, КъБР-м и 
 Iэтащхьэ КIуэкIуэ Казбек яIущIащ республи-
кэм и щIалэгъуалэ гупым.

КъБР-м и Правительствэм и пэшышхуэм щы-
зэхуэсахэр сыхьэтитIкIэ зэпсэлъащ. ЗэIущIэм хэ-
тащ республикэм егъэджэныгъэмрэ щIэныгъэм-
кIэ и министр Езауэ Анзоррэ КъБР-м щIалэ-
гъуалэ IуэхухэмкIэ и министр Лу Азэмэтрэ.

- ИкъукIэ си гуапэщ мы пэшым нобэ ди щIалэ-
гъуалэм сазэрыщыIущIэр. Псом япэу сыныво-
хъуэхъу ЩIалэгъуалэм я махуэмкIэ, фи IэщIа-
гъэмрэ лэжьыгъэмрэ ехъулIэныгъэ щывиIэну си 
гуапэщ. ЩIалэгъуалэр ди къэкIуэну зэрыщытым 
и мызакъуэу, ди зэманми куэдкIэ дызыщыгугъщ, 
- жиIащ КIуэкIуэ Казбек. - Си щхьэкIэ щIалэгъуа-
лэр нэхъ згъэлъапIэ дыдэхэм ящыщщ, икIи дэт-
хэнэ зыми ди къалэну къызолъытэ унагъуэ ухуэн, 
сабий пIын, адэкIэ гъащIэм пыщэн жыхуэтIэхэр. 
Къыхэзгъэщыну сыхуейт Къэбэрдей-Балъкъэ-
рым и щIалэгъуалэр нэхъ гъэсахэм, нэхъыфIхэм, 
нэхъ зызыужьхэм ящыщу къызэрыслъытэр. Ап-
хуэдэуи си гуапэщ ди япэ итахэм къадэгъуэ-
гурыкIуэ хабзэфIхэр зэрыфхъумэр. ЖысIэм и 
щыхьэтщ иужьрей зэманым къэралым къы-
щекIуэкI Iуэхугъуэхэм Къэбэрдей-Балъкъэрым и 
щIалэгъуалэри жыджэру зэрыхэтыр, Хэкур хъу-
мэным, ди Президентым и Iуэхухэр дэIыгъыным 
зэрыхуэхьэзырыр. ЗэрыфщIэщи, ди къэралыр 
гъэунэхуныгъэ куэдым къыпхыкIащ. СССР-р щы-
лъэлъэжым, къэралыщIэ ухуэжын хуей хъуами, 
Урысей Федерацэр лъэ быдэкIэ увыжащ. Ди 
Президентым къалэн нэхъыщхьэу къытхуигъэув-
хэм зэращыщыр фощIэ щIалэгъуалэм зедгъэу-
жьыныр. Къэралым проект, программэ куэд 
иджыпсту щагъэзащIэ щIалэгъуалэм я Iуэху къы-
зэрызэрагъэпэщынум теухуауэ. Къэбэрдей- 
Балъкъэрыр а IуэхухэмкIэ зыкIи къыкIэрымыхуу 
къызолъытэ, ауэ зэманым къытхуигъэувхэм зэ-
рызедгъэкIунуми яужь дитыпхъэщ. Абы къы-
хэкIыу, фызэрыщыгъуазэщи, ди унафэкIэ къы-
зэдгъэпэщащ республикэм щIалэгъуалэм щхьэ-
хуэу телэжьэну министерствэ. А Iуэхум куэдрэ 
 дегупсысащ, икIи ар сэбэп зэрыхъуну псори зэ-
пэтшэчащ. ДяпэкIэ министерствэм щылэ жьэ-
нухэр дгъэбелджылынущ. Иджыблагъэ Iэ щIэз-
дзащ КъБР-м щIалэгъуалэ IуэхухэмкIэ и  министру 
Лу Азэмэт зэрыдгъэувам теухуа уна фэм. Лэжьы-
гъэшхуэ диIэщ, икIи мып хуэдэу ды зэхуэсурэ Iуэху 
къытпэщылъхэмкIэ ды зэчэн джэщу дызэдэлэ-
жьапхъэу къызолъытэ.

Пэублэ псалъэм иужькIэ КIуэкIуэ Казбек къы-
зэхуэсахэм я упщIэхэм жэуап яритащ. Къапщ-
тэмэ, Налшык къалэ округым щIыпIэ унафэр зе-
хьэнымкIэ и IэнатIэм и советым и депутат 
 Къумыкъу Каринэ щIэупщIащ КъБР-м и Iэтащ-
хьэр здэщыIа Донецк ЦIыхубэ Республикэр къы-
зэрыщыхъуамрэ ди республикэм а щIыналъэм 
зэрызыщIигъэкъуэфыну Iуэхухэмрэ.

- Псом япэр гугъуехь IущIам цIыхугъэ кIэлъы-
зепхьэн зэрыхуейрщ. Абы здэтшащ хущхъуэхэр, 
нэхъыбэу зыхуэныкъуэну хьэпшыпхэр, ДэIэпы-
къуэгъу псынщIэм и транспортыр. Апхуэдэуи 
къэдгъэлъэгъуащ щIыналъэм егъэджэныгъэм-
кIэ, узыншагъэр хъумэнымкIэ IуэхущIапIэхэр е 
сы маджэщ зэфIэгъэувэжыным зэрытхузэфIэкI-
кIэ ди гуащIэ хэтлъхьэну дызэрыхьэзырыр, - жи-
Iащ Iэтащхьэм. - Тлъэгъуам и гугъу пщIымэ, щIы-
налъэ унафэщIхэм дазэрыIущIам и мызакъуэу, 
музейм дыщыIащ, цIыхухэми дахуэзащи, япэу гу 
зылъыстар а щIыналъэм псори урысыбзэкIэ зэ-
рыщыпсалъэрщ, дэ лъапIэныгъэ диIэхэм хуэдэ 
дыдэ абыхэми зэрахъумэрщ. А щIыналъэм и му-
зейм Хэку зауэшхуэм щыщытепсэлъыхькIэ, къы-
хагъэщыр псоми ди зэхуэдэ лIыгъэмрэ ха хуа-

гъэмрэщ. Дауэт-тIэ апхуэдэ лъапIэныгъэхэр зы-
хъумэ цIыхухэм зэрапэбубыдыфын хуейр я 
анэдэлъхубзэкIэ мыпсэлъэну. Ар фашизмэм и 
щапхъэщ. Украинэм иджыпсту тет унафэщIхэр 
мамырыгъэ хуейуэ щытамэ, а щIыналъэм щып-
сэухэм сыт хуэдэ хэкIыпIи къыхуагъуэтынт лъы-
гъажэ къамыгъэхъун щхьэкIэ. Ди къэралыр куэд 
щIауэ топсэлъыхь а гугъуехьхэр къызэнэкIа зэ-
рыхъунум, ауэ къедэIуакъым. 

Къалэн куэд щагъэзащIэ щIалэгъуалэ цен-
трым и лэжьакIуэ Аслъэныкъуэ Радимэ щIэуп-
щIащ Къэбэрдей-Балъкъэрым и илъэси 100-р 
зэригъэлъэпIэну щIыкIэм.

КIуэкIуэ Казбек къыхигъэщащ республикэм 
щыпсэухэм я дежкIэ а махуэшхуэм мыхьэнэ ин 
зэриIэр икIи ар зэрагъэлъэпIэнум ехьэлIауэ къа-
лэн пыухыкIахэр зэрызэхуагъэувыжар.

- Псом нэхъыщхьэу дыхуейт махуэшхуэм ири-
хьэлIэу социальнэ мыхьэнэ зиIэ IуэхущIапIэхэм я 
ухуэныгъэр зэфIэдгъэкIыну, щIыпIэ щхьэхуэхэр 
зэIузэпэщ тщIыну зыхуэдгъэувыжа Iуэхухэр и 
кIэм нэдгъэсыну. ЗэрыдгъэлъэпIэнум и гугъу 
пщIымэ, шэч хэмылъу, зыгуэрхэри елъытащ 
къэралым и Iуэхухэр зытет щытыкIэм. Ауэ рес-
публикэм и районхэми къалэхэми а Iуэхум и 
щIыхькIэ пшыхь, зэхуэс зэмылIэужьыгъуэхэр 
къы зэрызэрагъэпэщынум зыхуагъэхьэзыр. Ди 
мурадщ Адыгеймрэ Къэрэшей-Шэрджэсымрэ 
ди гъусэу, абыхэми мы гъэм илъэси 100 ягъэлъа-
пIэри, Москва къалэм Кремлым и уардэунэм 
пшыхь къыщызэдгъэпэщыну. Къищынэмы-
щIауэ, къыдэхъулIэмэ, Iуэхугъуэ зыбжанэ Горький 
Максим и цIэр зезыхьэ жыг хадэм щедгъэкIуэкIы-
нущ, - жиIащ КIуэкIуэм.

Зыуэ щыт къэрал экзаменыр зэрырагъэ-
кIуэкIым щытепсэлъыхьым, КъБР-м и Iэтащхьэм 
къыхигъэщащ ЕГЭ-м къыщахь бжыгъэхэмкIэ нэ-
гъуэщI щIыпIэхэм ущыщIэтIысхьэну Iэмал нэ-
хъыбэ къуиту IэщIагъэлIхэм жаIэми, студентхэр 
къызэрыхах щIыкIэм нэхъ зегъэубгъун хуейуэ 
къызэрилъытэр.

- ЕГЭ-р апхуэдизкIэ къузауэ зы жыпхъэм тет-
щи, щIалэгъуалэм къахьа баллым теухуауэ 
щытщ зыщIагъэтIысхьэнур, абы щыгъуэм езыр 
нэгъуэщI IэщIагъэм хуейуэ щытми. Аращи, щIа-
лэгъуалэм я щIэныгъэр здынэсыр къэппщытэн 
щхьэкIэ, зырызурэ уепсэлъэн, къыхэпхын хуейуэ 
къызолъытэ.

Налшык къалэм и курыт школ №9-м щеджэ 
Жэнкъазий Самирэ жиIащ ныбжьыщIэхэм 
еджэн зэрафIэфIыр икIи КъБР-м и Iэтащхьэм 
 гулъытэ хуищIыну елъэIуащ тхылъхэр нэхъ езэгъ-
рабгъуу къызэращэхуну Iэмалхэм.

ЩIалэгъуалэм къаIэтащ ИнтернеткIэ зэбгра-
гъэкI хъыбар нэпцIхэм зэрызыщахъумэну Iуэху-
хэри, медицинэр зыхущыщIэхэри, психологие и 
лъэныкъуэкIэ щIалэгъуалэм дэIэпыкъуэгъу яхуэ-
хъуну IуэхущIапIэ щыIэным, щIалэгъуалэм хьэ-
рычэт IуэхумкIэ зэрызыщIагъэкъуэфыну Iэмал-
хэм, нэгъуэщI куэдми. 

ЗэIущIэм и кIэм КIуэкIуэ Казбек IэщIагъэр 
къызэрыхахынум теухуауэ чэнджэщ щIалэгъуа-
лэм яритащ: «ЦIыхур насыпыфIэ хъуауэ къы-
щыслъытэр, и IэщIагъэм щыгуфIыкIыу, и лэжьы-
гъэм гукъыдэж хуиIэу щыпэрытырщ. Аращи, уи 
гур хэзыгъахъуэ Iуэхум тещIы хьауэщ IэщIагъэ 
зэрызэбгъэгъуэтыпхъэр. Къэбэрдей-Балъкъэ-
рым и щIалэгъуалэр, къытезгъэзэжынщи, гъэ-
сащ, абыкIэ сыфхуэарэзыщ. Мып хуэдэ зэхуэсхэр 
нэхъ тыншу едгъэкIуэкIын хуэдэу, щIэх-щIэхыурэ 
дыщызэIущIэну щIыпIэ дгъэ белджылыну сы-
хуейт. АдэкIи дызэдэ лэ жьэнщ, къэтIэт Iуэхухэм 
елъытауэ, IэщIагъэлI хэри къедгъэблагъэу 
тщIынщ, - къигъэгу гъащ КъБР-м и Iэтащхьэм 
щIалэгъуалэр. 

БАГЪЭТЫР Луизэ.

Зэгъусэу къэкIуэнум йогупсыс

Зыгъэхьэзырар
ЖЬЭКIЭМЫХЪУ 

Маринэщ.

Нэпсейр насыпыншэщ.

Лъэпкъ Iущыгъэ:

КъБР-м и Парламентым                                  ЩIалэгъуалэ                                       Махуэгъэпс                                      Фэеплъ

Дунейм
щыхъыбархэр

Абдж щащI заводым и продукцэр 
нэгъуэщI къэралхэми ящэхунущ

Ди адэшхуэм и лъэужь нэхур

IуэхущIапIэ цIыкIухэмрэ 
курытхэмрэ я махуэ

ЗэгурыIуэныгъэм Iэ щIадз

Абдж ищIу Шэджэм дэт заводыр къы-
зэIуахыжащ. Абы теухуауэ ирагъэкIуэкIа 
гуфIэгъуэ зэхыхьэм хэтащ КъБР-м и Пра-
вительствэм и УнафэщI Мусуков Алий, 
УФ-м и Къэрал Думэм и депутат Геккиев 
Заур,  КъБР-м и Правительствэм и Уна-
фэщIым и япэ къуэдзэ Говоров Сергей, 
Шэджэм районым и щIыналъэ админист-
рацэм и Iэтащхьэ Борсэ Юрэ, министерст-
вэ щхьэхуэхэм я унафэщIхэр, Промсвязь-
банк финанс IуэхущIапIэм, КъБР-м Зыу-
жьыныгъэмкIэ и корпорацэм, Къэбэр-
дей-Балъкъэрым и предприятэ нэхъ 
ин хэм я лIыкIуэхэр.

2007 гъэм къызэрагъэпэщауэ щыта мы 
заводыр гугъуехь куэдым хэтащ. Ахъшэр 
къызэремэщIэкIым икIи продукцэр тэмэму 
зэрыпхымыкIым къыхэкIыу ар 2021 гъэм 
зэхуащIыжри лэжьакIуэхэри IуагъэкIыжащ. 
Заводым и дежкIэ ар унафэ хьэлъэт, сыту 
жыпIэмэ жэщми махуэми абы и хьэкум къы-
щокъуалъэ абдж ткIуаткIуэу тонн 400-м 
нэблагъэ.

Апхуэдэу щыт пэтми, Къэбэрдей-Балъкъэ-
рым, республикэм ПромышленностымкIэ, 
энергетикэмкIэ, сатумкIэ и министерствэм 
я унафэщIхэм предприятэр хэмыкIуэдэжу 
къызэтрагъэнэн яхузэфIэкIащ. Абыхэм Iуэ-
хум хэзыщIыкI инвестор къагъуэтащ, инвес-
тицэ проект тэмэм яубзыхуащ. IэнатIэр фи-
нансхэмкIэ къызэригъэпэщыну и пщэ ди-
лъхьэжащ Промсвязьбанк зэгухьэныгъэм.

Шэджэм абдж заводым и хьэкущIэм ма-
хуэ къэс продукцэр къызыхащIыкIын абдж 
ткIуаткIуэу тонн 220-рэ къитынущ. Линэу 
щым иджы щащIынущ хадэхэкIхэмрэ 
пхъэщ хьэмыщхьэхэмрэ щIагъэфIэIукIэ 
зралъ хьэну банкхэр, псы зэмылIэужьы гъуэ-
хэр зрагъэхъуэну птулъкIэхэр.

- Мы заводыр къызэрызэIуахыжам Шэ-
джэм районым и мызакъуэу, Къэбэрдей-
Балъ къэрми, зэрыщыту Урысейм аб-
джхэкIхэр зыщI и промышленностми я деж-
кIэ мы хьэнэшхуэ иIэщ, -жиIащ Мусуков 
Алий. – Мы заводыр гугъуехь инхэм хэтащ, 
эко номикэ щытыкIэр зэрызэIыхьам къы-
хэкIыу нэгъабэ ягъэункIыфIащ производст-
вэм и лъабжьэу щыт хьэкур. Зэман кIэщIым 
къриубыдэу предприятэм лэжьыгъэшхуэ 
щызэфIагъэ кIащ: IэнатIэр зезыхьэфын ин-
вестор къа гъуэтащ, Промсвязьбанкым и 
ахъшэкIэ хьэкур капитальнэу зэрагъэпэщы-
жащ, продукцэр щагъэхьэзыр линэхэр 
иджырей Iэ мэпсымэхэмкIэ къызэрагъэпэ-
щащ, а псори зыгъэлэжьэну цIыхухэр зэра-
гъэуIури заводыр ирагъэжьэжащ.

Зэгуэр зэхуащIауэ щыта IэнатIэхэр зэте-
гъэувэжыным дэ зэпымыууэ гулъытэ ху-
дощI. Дунейпсо, урысей экономикэм 
иджыпс ту щекIуэкI Iуэхухэм япкъ иткIэ дэ а 
лэжьыгъэр щIэдгъэхуэбжьэн хуейуэ къыд-
бгъэдохуэ. Иджыпсту дэ гулъытэ хэха 
хуэтщIыпхъэщ IэнатIэщIэхэр къызэIухыным, 
фIагъ зиIэ продукцэу ди деж щащIхэм хэ-
гъэхъуэным. А мурадыр къыдэхъулIэну ды-
щогугъ.

ГуфIэгъуэ зэхыхьэм кърихьэлIахэм яхуэ-
гъэза псалъэ гуапэхэр жиIащ «Промсвязь-
банк» акционер зэгухьэныгъэ зэIухам и ви-
це-президент Анаисов Алексей:

- Къэрал банкыу дызэрыщытым къыхэкIыу 
дэ къекIуэкI финанс Iуэхухэр зэблэгъэ кIы-
нымкIэ цIыхухэм дазэрыдэIэпыкъум къы-
дэкIуэу, промышленностыр зэтегъэу-
вэжынымрэ абы зегъэужьынымрэ, лэжьа-
пIэ IэнатIэщIэхэр къызэгъэпэщыным, фе-
деральнэ, щIыналъэ бюджетхэм я налог хэ-
хъуэхэр гъэбэгъуэным зэфIэкIыу диIэр 
идохьэлIэ, - къыхигъэщхьэхукIащ абы. - Мы 
проектым дэ куууэ щыгъуазэ зыхуэтщIащ 
икIи Шэджэм дэт абдж заводым и продук-
цэм, Кавказ Ищхъэрэ округым и мызакъуэу, 
Урысейм и щIыналъэ куэдми щIэупщIэ 
зэрыщиIэнум шэч къытетхьэркъым. Проек-
тым фейдэшхуэ къыпыкIынущ, апхуэдэу, 
фи щIыналъэм псы IэфIу, минеральнэ 
псыуэ, пхъэщхьэмыщхьэпсу, пхъэщхьэ-

мыщ хьэ, хадэхэкI консерву егъэлеяуэ куэд 
зэрыщызэблагъэкIыр къэплъытэмэ, апхуэ-
дэ предприятэ щIыналъэм иIэн зэрыхуейр 
гурыIуэгъуэщ. АтIэми дэ хуабжьу ди гур 
етащ производствэм и IэнатIэщIэхэр зэте-
гъэувэнымрэ ахэр къэгъэщIэрэщIэ жы-
нымрэ - зы лъэныкъуэкIэ къапщтэмэ, ар 
фейдэ хэкIыпIэщ, адрей лъэныкъуэмкIэ - 
со циальнэ жэуаплыныгъэ зыпылъ Iуэхущ. 
Хэхауэ ди дежкIэ гуапэщ мы заводым и про-
дукцэр нэхъыбэу зыщэхунур, фадэ къы-
щIэзыгъэкIхэр мыхъуу, ерыскъы про мыш-
ленностым и IэнатIэр арауэ зэрыщытыр. Мы 
предприятэр зыIэщIэлъхэм дэ адэкIи да-
дэлэжьэнущ производствэм зегъэу-
жьынымкIэ, абы и инвестицэ зэфIэкIхэм хэ-
гъэхъуэнымкIэ. Промышленностым и Iэна-
тIэр къэгъэщIэрэщIэжынымкIэ мыхьэнэ хэ-
ха иIэщ властым и органхэр, бизнесыр, 
лэжьакIуэ гупыр, банкхэр зэгурыIуэу зэры-
зэдэлажьэм икIи апхуэдэ зэдэлэжьэкIэм и 
щыхьэт наIуэщ мы проектыр.

Анаисов Алексей зэрыжиIамкIэ, Шэджэм 
абдж заводыр егъэжьэжынымкIэ проектыр 
Промсвязьбанкым и дежкIэ щIэуэ куэд 
зыхэлъ проекту щытащ. Абы папщIэ къа-
гъэсэбэпащ къэрал дэIэпыкъуныгъэм и 
лIэужьыгъуэ зэмылIэужьыгъуэхэр - суб-
сидие хэр, МСП корпорацэм и шэсыпIэхэр 
икIи финансхэр зэпэубыда хъууэ зэрыхуе-
жьам щхьэкIэ къэмынэу абы текIуэдэну 
ахъшэр къэралым къиутIыпщащ.

- Нэхъыщхьэ дыдэр цIыхухэм папщIэ лэ-
жьапIэ IэнатIэхэр къызэгъэпэщынырщ, ар 
Iуэхушхуэщ. Заводыр зэрырагъэжьэжар 
республикэм и дежкIэ мыхьэнэ пыухыкIа 
зиIэ нагъыщэщ, - жиIащ УФ-м и Къэрал Ду-
мэм и депутат Геккиев Заур. Апхуэдэ пред-
приятэхэр Къэбэрдей-Балъкъэрым къызэ-
рызэIуихыжыр икъукIэ гуапэщ.

Шэджэм абдж заводым и генеральнэ ди-
ректор Перник Дмитрий тепсэлъыхьащ мы 
проектыр щагъэзэщIэн папщIэ ди рес-
публикэр къыщIыхахам и щхьэусыгъуэхэм:

- Псом япэу мыхьэнэшхуэ иIэщ езы щIы-
пIэр зыхуэзэм: республикэм и рынокым и 
мызакъуэу, заводым и продукцэр дэ нэхъ 
къытхуэфI къэралхэми щытщэну ди му-
радщ икIи абы папщIэ дызыхуеину гъущI 
 гъуэгур щыIэщ. ЕтIуанэу - Къэбэрдей-Балъ-
къэрым дэ зы щIыпIи хуэмыдэу гуапэу 
къыщытIущIащ. Техническэ Iуэхухэм щегъэ-
жьауэ административнэ зэгъэуIуныгъэхэм 
нэсу гугъу ехь куэд щыIэт, ауэ абыхэмкIэ 
сытым дежи щIэгъэкъуэн нэсу диIащ къа-
лэм и унафэщIым щегъэжьауэ КъБР-м и Iэ-
тащхьэм, Правительствэм и УнафэщIым 
нэсыху.

- КъухьэпIэ Европэмрэ США-мрэ Урысейм 
экономикэ зауэ къыщращIылIа зэманым дэ 
Къэбэрдей-Балъкъэрым и щIыналъэм щы-
долъагъу къэрал властым и органхэмрэ ин-
весторхэмрэ тэмэму зэдэлэжьэнымкIэ щап-
хъэ хьэлэмэт, - жиIащ КъБР-м промышлен-
ностымкIэ, энергетикэмкIэ, сатумкIэ и ми-
нистр Ахубеков Щамил. - Апхуэдэ 
зэ  дэ лэжьэкIэ республикэм и адрей район-
хэми щызэтедгъэувэну дыщогугъ.

Шэджэм районым и щIыналъэ админист-
рацэм и Iэтащхьэ Борсэ Юрэ проектым 
елэжьа псоми фIыщIэ яхуищIащ икIи мы 
предприятэм районым ис псоми я дежкIэ 
мыхьэнэшхуэ зэриIэр къыхигъэщхьэхукIащ.

Заводым, бжыгъэкIэ къапщтэмэ, илъэ-
сым продукцэу мелуани 170-рэ къыщIи-
гъэкIынущ, абы иджыпсту цIыху 270-рэ що-
лажьэ.

Предприятэм къэрал дэIэпыкъуныгъэм и 
хьэкъкIэ зрагъэубгъуну я мурадщ, абы ар-
гуэру зы завод дащIыхьынущ абдж удзы-
фэм къыхэщIыкIа продукцэу мелуан 210-рэ 
хуэдиз илъэс къэс къыщIигъэкIыфын хуэ-
дэу. Абы и хьэкущIэм абдж ткIуаткIуэу махуэ 
къэс тонн 250-рэ къитынущ, продукцэщIэм 
и процент 30-р нэгъуэщI къэралхэм щащэну 
я мурадщ. ЗаводыщIэр къызэIуах мэ, пред-
приятэм щылажьэхэм аргуэру цIыху 240-рэ 
къахэхъуэнущ.

Мыбы и къалэн нэхъыщ-
хьэр зыхуэгъэзар ЩIы Хъу-
рейм къэралу тетым я эко-
номикэр IуэхущIапIэ цIыкIу-
хэмрэ курытхэмрэ я зыу-
жьыкIэм куэду зэрепхар 
къыхэгъэщынырщ.

ООН-м и Ассамблее Нэ-
хъыщхьэм къищта унафэм 
ипкъ иткIэ, 2017 гъэм къы-
щыщIэдэзауэ мэкъуауэгъуэм 
и 27-р ягъэлъапIэ IуэхущIапIэ 
цIыкIухэмрэ курытхэмрэ я 
махуэу.

Зи гугъу тщIыхэм хабжэр 
щылажьэхэм я бжыгъэр 
 250-м щыщIимыгъу Iуэху-
щIапIэ хэрщ. Къызэрыхэдгъэ-
щащи, апхуэдэхэм я мы-
хьэнэр къэралу щыIэм я деж-
кIэ цIыкIуфэкIукъым. Сыту 
жыпIэмэ, абыхэм я нэхъыбэр 
къыщызэIуахар къалэш хуэ-
хэм нэхъ пыIудза, щыпсэухэм 
ящыщу хэхъуэ мащIэ дыдэ 
зиIэ щIыпIэхэрщ. 

АрщхьэкIэ, ди жагъуэ зэ-

ПщыхьэщIэ лъэпкъым хэщIыныгъэшхуэ 
и гъуэтащ иджыблагъэ. Дунейм ехыжащ 
Къэбэрдей-Балъкъэрым и мызакъуэу, гъу-
нэгъу республикэхэми фIыуэ къыща-
цIыхуу, фIыуэ къыщалъагъуу, пщIэшхуэ 
зы хуащIу щыта ПщыхьэщIэ Исуф Хьэбас и 
къуэр. Ар си адэшхуэт, апхуэдэуи ди рес-
публикэм и муфтийуэ щытахэу Анасрэ Ша-
фихьрэ я адэ къуэшт.

ИЛЪЭС 90 гъуэгуанэ къэзыкIуа Исуф и гъа-
щIэр тыншу щытауэ пхужыIэнукъым. Абы и 
сабиигъуэр хиубыдащ Хэку зауэшхуэ лъэ-
хъэнэмрэ зауэ нэужь илъэсхэмрэ, и нэгу 
щIэкIащ гъаблэ бзаджэри. А зэманым 
цIыхухэр егъэджэн IэнатIэм Къэбэрдей- 
Балъкъэрым апхуэдэу зыщимыужьами, 
 Исуф щIэныгъэфI зригъэгъуэтын хузэфIэ-
кIащ: абы фIыуэ хищIыкIырт физикэми, хи-
миеми, математикэми. Аращ ар Тырныауз 
къалэм и вольфрам-молибден шахтэм илъэс 
куэдкIэ щIыщылэжьэфари.

ЛIэщIыгъуэ блэкIам и 90 гъэхэм яужькIэ, и 
адэ Хьэбас ещхьу, абы диным зритащ, икIи, 
Къулъкъужын Ищхъэрэ къуажэм и мыза-
къуэу, республикэ псом ис сабийхэр и деж 
къыхуашэурэ ислъам хабзэхэм, КъурIэн 
 къеджэкIэм, нэмэз щIыкIэм ахэр щыгъуазэ 
хуищIащ.

2005 гъэм щIэпхъаджащIэхэр Къэбэрдей-
Балъкъэрым къыщыщызэщIэхъеям щыгъуэ, 
ди адэшхуэм хуэзэфIэкIащ щIалэгъуалэм 
ящыщ куэд гъуэгу пхэнжым темыувэу къы-
зэтригъэувыIэфын. Ар илъэс 20-м щIигъукIэ 
ефэндыуэ щылэжьащ къыщалъхуа Къулъ-
къужын Ищхъэрэ къуажэм. ЕфэндыпщIэ 
 къратын хуейуэ щытами, куэдым ар къаIи-
хыртэкъым. 

ЩIалэгъуалэм дин къабзэ яIыгъыу къэ-
тэджынми гулъытэ хэха хуищIащ ПщыхьэщIэ 
Исуф. Абы и деж щеджащ, чэнджэщакIуэ 
къэкIуащ республикэм иджыпсту щыцIэрыIуэ 
дин лэжьакIуэ куэд. Апхуэдэхэщ КъБР-м ис 

муслъымэнхэм я дин IуэхущIапIэм и лэ-
жьакIуэ Емкъуж Анзор, къуажэ ефэнды Мэр-
шэнкъул Билал. Къыхэзгъэщынщи, рес-
публикэ муфтийуэ лэжьа ПщыхьэщIэхэ Анас-
рэ Шафихьри ябгъэдэлъ дин щIэныгъэм и 
къежьапIэр Исуф дежщ здэщыIэр. 

 Исуф и къуэхэм щIэныгъэфIрэ гъэсэныгъэ 
екIурэ яригъэгъуэтат. Абыхэм къахэкIащ 
лъэп къым хуэщхьэпэн IуэхугъуэфIхэр зэфIэ-
зых хэкупсэ нэсхэр. ЛатIиф ирикIуэжащ и 
адэм и лъагъуэм. Ар дин лэжьакIуэщ, ислъа-
мым теухуа тхылъ куэд хьэрыпыбзэм къри-
хыурэ адыгэбзэм иригъэзэгъащ. Апхуэдэхэщ, 
Мухьэмэд бегъымбарым и хьэдисхэр, Къур-
Iэн лъапIэм и тафсир «Хъазиныр», нэгъуэщI-
хэри. «Адыгэ псалъэм» и «Ислъамым и нур» 
напэкIуэцIым ЛатIиф елэжьу щытащ, абы 
щыгъуэ а газетым щыIа ТIымыжь Хьэмыщэрэ 
Тхьэмокъуэ Барэсбийрэ я гъусэу. Апхуэдэхэм 
деж ЛатIиф чэнджэщэгъуфI къыхуэхъурт ис-
лъам динымкIэ щIэныгъэшхуэ зыбгъэдэлъа 
и адэр. 

Исуф и къуэ Ахьмэд дохутыр Iэзэу щытащ. 
Ди республикэм и невролог нэхъыфIхэм ха-
лъытэу, ар илъэс куэдкIэ щылэжьащ Нарт-
къалэ дэт район сымаджэщым. Зи IэщIа-
гъэмкIэ щIэныгъэфI зыбгъэдэлъа дохуты-
рым хуабжьу къыхуэарэзыт сымаджэхэр, 
пщIэшхуэ къыхуащIырт сымаджэщым и 
унафэщIхэм, къыдэлажьэ дохутырхэм. 

Ди адэшхуэ ПщыхьэщIэ Исуф дыхуэфа-
щэу дунейм дытетыным дыхущIокъу абы и 
бын хэм къащIэхъуа щIэблэри. 

Куэдрэ ди гум ихунукъым ПщыхьэщIэ 
лъэпкъым ди нэхъыжьыфIу щыта, цIыху жу-
марту зи гъащIэр езыхьэкIа, щIэныгъэ куурэ 
зэхэщIыкI лъагэрэ зыбгъэдэлъа Исуф и фэ-
еплъыр. Ди дадэ и ужьыр псоми махуэ 
Алыхьым тхуищI. ДунеягъэкIэ Алыхьым къи-
мыгъэхъуапсэ. 

ПЩЫХЬЭЩIЭ Хьэмзэт.
 Къулъкъужын Ищхъэрэ къуажэ.

Къэбэрдей-Балъкъэр Республикэм и Пар-
ламентым и депутатхэмрэ КъБР-м и Парла-
ментым и Аппаратым и лэжьа кIуэхэмрэ 
 КъБР-м и Парламентым и Аппаратым и пра-
вовой управленэм законопроектхэм елэ-
жьынымрэ депутатхэм правовой дэIэпыкъу-
ныгъэ етынымкIэ и къудамэм и унафэщI 
Курдановэ Айшат Хъызыр и пхъум хуогу-
завэ абы и анэ  Малкаровэ (Абаевэ) Лизэ 
Азрэт и пхъур зэрылIам къыхэкIыу.

Сом мелард 
1,6-кIэ нэхъыбэ

Урысейм и Прави-
тельст вэм и гъэтIылъы-
гъэ фондыр сом мелард 
1,6-кIэ нэхъыбэ хъунущ. 
Абы теухуа унафэм Iэ 
щIи дзащ Премьер-ми-
нистр Мишустин Михаил.

ФОНДЫМ халъхьэнущ 
къэ рал бюджетым илъэс 
кIуам къимыгъэсэбэпу 
илъэ сым и пэщIэдзэм 
къэса мылъкур. ГъэтIы-
лъыгъэ фондыр щIы-
щыIэр къэралым дежкIэ 
мыхьэнэшхуэ зиIэу къы-
къуэкI къалэнхэр, ауэ 
бюд жетым къыщымыгъэ-
лъэгъуахэр ирызэфIагъэ-
кIын папщIэщ. Апхуэдэ 
Iуэхухэм ящыщу япэ игъэ-
щыпхъэхэр яубзыху пра-
вительствэм и комис-
сэхэм.

Сом мелард 1,6-р хуау-
тIыпщынущ къэралым 
къыщытракъузэ мы зэ-
маным экономикэм зе-

Мэкъуауэгъуэм и 24-м Iэ 
щIадзащ Къэбэрдей-Балъ-
къэ рым и Парламентымрэ 
Санкт-Петербург и Хабзэуб-
зыху Зэхуэсымрэ зэры зэ-
дэлэжьэну зэгурыIуэны-
гъэм. 

САНКТ-Петербург и Хаб-
зэубзыху Зэхуэсым и УнафэщI 
Бельский Александр КъБР-м 
и Парламентым и УнафэщI 
Егоровэ Татьянэ зи пашэ 
гупым щыIущIащ Мариинскэ 
уардэунэм.

- 2009 гъэ лъандэрэ дызэдо-
лажьэ. ДызэреплъымкIэ, 
щIы  налъэхэр зэрызэхущыт-
зэ рызэкIэлъыкIуэр ирегъэ-
фIакIуэ хабзэубзыху IэнатIэ-
хэр зэрызэдэлажьэм. Абы 
къы хэкIыу дэ мы Iуэхум 
мыхьэнэшхуэ идот. Президен-
тым и УнафэкIэ, 2022 гъэр 
Урысейм ис лъэпкъхэм я щэн-
хабзэ щIэиным и илъэсу 
ягъэуващ. Дыхуейт петербург-
дэсхэми ящIэну Кавказ  
 Ищхъэрэм, Къэбэрдей-Балъ-
къэ рым щIыуэпс дахэрэ тхыдэ 
къулейрэ зэрабгъэдэлъыр, 
зыгъэпсэхупIэ цIэрыIуэхэр зэ-
ра Iэр. Апхуэдэ дыдэуи Къэ-
бэрдей-Балъкъэрым щып -
сэухэр къыдогъэблагъэ ди 
къа лэ дахащэм, - жиIащ Бель-
с кий Александр. Абы къы хи-
гъэщащ мы гъэм илъэс 25-рэ 
зэрырикъур Къэбэрдей-Балъ-
къэрымрэ Петербургрэ зэры-
зэдэлэжьэнум Iэ зэры щIадзрэ 
икIи ехъулIэныгъэ яIэну хьэ-
щIэхэм ехъуэхъуащ. 

Егоровэ Татьянэ бысымым 
фIыщIэ хуищIащ гуапэу къа-
зэрыIущIам папщIэ, икIи яху-
тепсэлъыхьащ Урысейм хэту 
Къэбэрдей-Балъкъэрым къи-

«Спортыр эктремизмэм пэщIэтщ» Iуэхум хэту, Налшык и 
мафIэсгъэункIыф-къегъэлакIуэ IуэхущIапIэ №1-м терро-
ризмэмрэ экстремизмэмрэ япэщIэтыным теухуа лекцэ, 
щIэпхъаджагъэм и зэран зэкIахэм псынщIэу сэбэп яхуэхъу-
нымкIэ экзамен щекIуэкIащ. 

IУЭХУМ хэтащ Дзэ хуэIухуэщIэхэмкIэ урысей союзым и 
гъэсэнхэр, курыт еджапIэхэм щIэсхэр, Урысейпсо цIыхубэ 
фронтым хэт щIалэгъуалэм къызэрагъэпэща «Тренер» проек-
тымкIэ къызэщIаубыда ныбжьыщIэ гугъусыгъухэр. ЦIыхуи         
100-м нэс зэхуэзышэса Iуэхур унэтIыныгъэу 4-м траухуащ: 
спортым, щIалэгъуалэр хэкупсэу гъэсэным, щэнхабзэм, Iуэ-
хуфI лэжьыным. 

- Спортымрэ щэнхабзэмрэ я IуэхукIэ дадолажьэ РСБИ-м. Ди 
мурад нэхъыщхьэри гъуэгу пэжым тебэкъукIынкIэ шэч зыхуо-
зыгъэщI щIалэгъуалэр Iуэху дахэкIэ къыдэтхьэхыжынырщ, 
а хэр спортымрэ щэнхабзэмрэ къыхэтшэнырщ, - жиIащ                      
ОНФ-м щIалэгъуалэм ядригъэкIуэкI лэжьыгъэр зэзыгъэуIу Га-
линский Ярослав. 

Къэбэрдей-Балъкъэр мафIэсгъэункIыфI-къегъэлакIуэ 
 I  уэ ху щIапIэм щIэныгъэ гуэдзэн етынымкIэ и центрым волон-
тёрхэм яхуэ гъэза и IуэхущIапIэм и унафэщI Смолин Андрей 
теп сэ лъыхьащ теракт къэхъу хъужыкъуэмэ, щIапхъэхэм, КТО 
зэ рырагъэкIуэкI щIыкIэм, щIэпхъаджагъэ къэмыгъэхъуным и 
ужь  зэрит Iэмалхэм. Терактым гущтэ хэзыхым зызэрызэтри-
убыдэжын хуей Iэмалхэм, и гъащIэр зэрихъумэн хуейм 
теухуауэ  къэпсэлъащ зи гугъу тщIа центрым и егъэджакIуэхэу 
Къардэн Еленэрэ Ахей Викториерэ. 

МафIэсгъэункIыфI-къегъэлакIуэ IуэхущIапIэ №1-м и пщIан-
тIэм щыпащащ Iуэхум. МафIэсгъэункIыфIхэм ящыщу я къа-
лэныр зыгъэзащIэу хэкIуэдахэм я фэеплъым удз гъэгъахэр 
тралъхьа нэужь, Урысейм и МЧС-м КъБР-м щиIэ и IуэхущIа-
пIэмрэ Къэбэрдей-Балъкъэр мафIэсгъэункIыфI-къегъэлакIуэ 
IэнатIэмрэ я хорым зыкъигъэлъэгъуащ. 

Къэбэрдей-Балъкъэр мафIэсгъэункIыфI-къегъэлакIуэ 
 Iуэ ху щIапIэм и унафэщI Къардэн Анзор еджэныр къэзыухахэм 
ехъуэ  хъуащ.  Щэнхабзэм, зыхъумэжыныгъэм, узыншагъэр 
егъэ фIэкIуэным теухуауэ илъэс куэд хъуауэ республикэм и 
щIалэгъуалэм щапхъэфIхэр зэраригъэлъагъум папщIэ щIыхь 
тхылъ иратащ «Спортыр экстремизмэм пэщIэтщ» проектым и 
къызэгъэпэщакIуэхэм яхэт, Урысейм щIыхь зиIэ и тренер, 
 РСБИ-м и Къэбэрдей-Балъкъэр къудамэм и гъэзэщIакIуэ 
унафэщI Къазий Михаил. 

«Спортыр экстремизмэм пэщIэтщ» Iуэхур илъэс етIуанэ 
 хъуауэ къызэрегъэпэщ КъБР-м дзэ хуэIухуэщIэхэм зегъэу-
жьынымкIэ и фондым. ДэIэпыкъуэгъу мэхъу КъБР-м граждан 
жылагъуэ IуэхущIапIэхэм ядэлэжьэнымрэ лъэпкъ IуэхухэмкIэ 
и министерствэр. 

РСБИ-м и проектхэр Кавказ Ищхъэрэм зэрыщагъэзащIэр зи 
нэIэ щIэт Ковалёвэ Алинэ къызэрыхигъэщамкIэ, абыхэм ира-
гъэкIуэкI щIэпхъаджагъэм пэщIэтыным хуэунэтIа Iуэху куэд. 
Апхуэдэщ лекцэхэр, дзэ хуэIухуэщIэм хуэзыгъасэ «Страйкбол» 
джэгукIэр. 

- Мэкъуауэгъуэм и пэщIэдзэм дэ КъБР-м и Лъэпкъ музейм 
зыщытплъыхьащ. ЩIэщыгъуэ тщыхъуащ сурэт гъэлъэгъуэны-
гъэхэмрэ музейм щахъумэ Iэщэфащэхэмрэ. Музейм и уна-
фэщI Накуэ Феликс адыгэ сэшхуэм и тхыдэм и гугъу къытхуи-
щIащ, - жиIащ абы. 

Спорт зэхьэзэхуэу, мастер-классу, зэIущIэу иджыри Iуэхугъуи  
10-м нэс ирагъэкIуэкIынущ «Спортыр экстремизмэм пэщIэтщ» 
проектыр зи жэрдэмхэм. Къазий Михаил зэрыжиIамкIэ, ахэр 
сэбэп хъунущ ныбжьыщIэхэр мафIэсгъэункIыфI, къегъэла-
кIуэ, дзэ лэжьакIуэ IэщIагъэхэм дегъэхьэхынымкIи. 

ГЪУЭТ Синэ. 

рыхъу щи, зи гугъу тщIы пред-
приятэхэр ящыщщ мылъку 
хэлъхьэн и IуэхукIи, Iутхэм я 
узыншагъэм щыкIэлъып-
лъын и лъэныкъуэкIи гугъуе-
хьу щыIэм я нэхъыбапIэм 
 Iууэхэм, псом хуэмыдэжу 
иужьрей илъэс зытIущым 
 къриубыдэу. Зи ныбжькIэ 
щIалэхэр е бзылъхугъэхэр зи 
уна фэщI IуэхущIапIэ цIыкIу-
хэм къызэрымыкIуэу зэран 
яхуэхъуахэм ящыщщ псори 
ды зыщыгъуазэ «коронави-
рус» узыфэщIэр. Абы и гуа-
уэщ хьэуагъэкIэщ лэжьа кIуэ-
хэм ящыщ куэдыр зыпэ рыта 
IэнатIэхэм къыпэрыкIын хуей 
щIэхъуар. Аращ къы зыхэкIар 
предп риятэ цIыкIу хэм я нэ-
хъыбэм къыщIагъэкI-щагъэ-
хьэзыр хьэпшыпхэмрэ ерыс-
къыхэкIхэмрэ я куэдагъми 
фIагъми хэпщIыкIыу зэ ры-
кIэрыхуар. 

А псом къадэкIуэуи, зи 
гугъу  тщIы IуэхущIапIэхэм 
къэралхэм я экономикэм ща-

кIуа гъуэгуанэм, КъБР-м и 
Парламентым и лэжьыгъэм. 
Егоровэм къыхигъэщащ мы-
хьэ нэшхуэ иIэу къызэрилъы-
тэр промышленностым, егъэ-
джэныгъэм, мэкъумэш Iэна-
тIэмрэ туризмэмрэ ехьэлIауэ 
зэдэлэжьэным.

- Ди республикэр нобэрей 
зэманым зыкIи къыкIэрымыху 
щIыналъэ тщIыну дыхуейт. 
АбыкIэ къытщхьэпэну къыс-
щохъу Санкт-Петербург и зэ-
фIэкIхэр. Хэку зауэшхуэм и 
илъэсхэм СССР-м иса лъэпкъ-

хэм я лIыхъужьыгъэр щIына-
лъэхэм зэгъусэу дохъумэ. 
Къэ  бэрдей-Ба лъкъэрым 
щыщ хэр яхэтащ Ленинград 
зыхъумахэм. Фашистхэм къа-
увыхьа къалэм къраша сабий 
куэд республикэм щыпсэу 
унагъуэхэм къащтауэ щытащ, 
- дыщIигъуащ Егоровэм.

ЛъэныкъуитIыр зэпсэлъа 
нэужь, КъБР-м и Парламен-
тымрэ Санкт-Петербург и Хаб-
зэубзыху Зэхуэсымрэ зэрызэ-
дэлэжьэну зэгурыIуэныгъэм 
Iэ щIадзащ.

ЗэIущIэм щытепсэлъыхьащ 
социальнэ политикэ, щэнхаб-
зэ, егъэджэныгъэ, узынша-
гъэр хъумэн я лъэныкъуэкIэ 
хабзэхэр щызэхагъэувэкIэ зэ-
рызэдэлэжьапхъэм.

Къыхэгъэщыпхъэщ, Къэ-
бэрдей-Балъкъэрыр мы гъэм 
илъэси 100 зэрырикъум и 
щIыхь кIэ, КъБР-м и Парла-
ментыр Санкт-Петербург 
щра гъэблагъэм ирихьэлIэу 
Мариинскэ унэм сурэт гъэлъэ-
гъуэныгъэр къызэрыщызэIуа-
хари.

Абы зыщигъэгъуэза нэужь, 
Бельскийм жиIащ щэнхабзэ 
Iуэху хэмкIэ зэдэлэжьэным 
мы  хьэнэшхуэ зэрыхилъа-
гъуэр.

- Дакъикъэ зыбжанэ хъууэ 
аращ зэгурыIуэныгъэщIэм Iэ 
зэрыщIэддзрэ. Дэфтэрым 
къыщыгъэлъэгъуахэм къе-
хьэкI-нехьэкI хэмыту асы хьэту 
делэжьын щIыдодзэ. Мы 
сурэт гъэлъэгъуэныгъэр абы и 
щыхьэтуи къызолъытэ. Си 
фIэщ мэхъу ди щIыналъэхэр 
зэдэлажьэурэ, фи щIыпIэ да-
хэм теухуа куэд иджыри къэт-
щIэну, Кавказым и налкъут-
налмэсу къалъытэ Къэбэр-
дей-Балъкъэрым дынэкIуэну 
дыкъызэщIигъэушэну.

Петербургрэ Къэбэрдей- 
Балъкъэрымрэ зэрызэ дэла-
жьэм и мыхьэнэм щытеп-
сэлъыхьым Егоровэ Татьянэ 
къыхигъэщащ:

- Iуэхугъуэ нэхъыбэм зэгъу-
сэу делэжьыну дыхуейщ, ди 
щIыналъэхэм исхэм я псэукIэр 
нэхъыфI зэрытщIынум ди 
гупсысэр хуэунэтIауэ. Мып-
хуэ дэ Iуэхум Iэмал къыдет ди 
е хъулIэныгъэхэр дгъэлъэ-
гъуэ н ым и мызакъуэу, ди зэ-
пыщIэныгъэхэри кIуэ пэтми 
дгъэбыдэну.

Гъэлъэгъуэныгъэм яшат 
сурэт 60, ди республикэм зэ-
ры зиужьа лъэхъэнэ нэхъыщ-
хьэхэр наIуэ къащIу. Апхуэ-
дэуи Къэбэрдей-Балъкъэрым 
и щIыуэпс хъугъуэфIыгъуэхэр 
къызэрыщ видеоролик абдеж 
щагъэлъэгъуащ.

Санкт-Петербург и Хаб-
зэуб зыху Зэхуэсым и пресс-
IуэхущIапIэ.

Iыгъ увыпIэр къэмы-
тIэсхъэнымкIэ хуабжьу щхьэ-
пэщ хьэрычэтыр зэпIэзэрыт 
щытыкIэм изыгъэт зэбгъэ-
дэтыкIэ узыншэм абыхэм я 
деж зыщегъэубгъунри, щIы-
хуэ-хьэху щIыкIэм тету мылъку 
зэтыпхъэхэм ахэр хэбжэнри, 
унэтIыныгъэу зытелажьэхэм 
теухуа хъыбархэр и чэзум ял-
ъэгъэIэсынри. 

Аращ дэтхэнэ къэралми я 
IуэхущIапIэ цIыкIухэм, хаб-
зэм зыфIагъэпщкIун хуей 
щIэ хъуа щхьэусыгъуэхэр 
ящхьэ щыхауэ, хуиту «утыку» 
къызэрихьэфын щытыкIэ-
щIэхэр къахузэгъэпэщамэ 
нэхъыфIу ООН-м и IэщIа-
гъэлIхэми къыщIалъытэр.

«IуэхущIапIэ цIыкIухэмкIэ 
къэрал зэхуаку агентствэ» 
зы фIащауэ ООН-м деж 
щыIэм къызэритымкIэ, ЩIы 
Хъурейм лъэщапIэу тетым я 
процент 90-р зыхуэзэр хьэ-
рычэт цIыкIумрэ куры-
тымрэщ. Абыхэм щолажьэ 
IэнатIэу щыIэм пэрытхэм я 
процент 70-м нэблагъэр, ду-
нейпсо ВВП-м и процент 50-м 
нэсыр къэзыгъэберычэ-          
тыр. 

АрщхьэкIэ, УФ-м и эконо-
микэм хьэрычэт мащIэмрэ 
курытымкIэ IуэхущIапIэхэм 
къащылъыс Iыхьэр, адрей 
къэрал зызыужьахэм елъы-
тауэ, куэдкIэ нэхъ зэрыма-
щIэм къыхэкIыу, ВВП-м щы-
щу «къыщагъэхьэрычэтыр» и 
процент 20-м нэблагъэрщ, 
щылажьэхэм я бжыгъэр 
предприятэ псоми Iутхэм я 
процент 25-рэщ. АтIэми, ди 
гуапэ зэрыхъущи, ди къэра-
лым хьэрычэт мащIэмрэ 
курытымрэ мылъку и лъэны-
къуэкIэ ядэIэпыкъунымкIи, 
хаб зэхэр нэхъ яхуэгъэ щэ-
бэным хуэгъэзауи програм-
мэщIэхэр щыхузэхалъхьэ.

 КЪУМАХУЭ Аслъэн.

гъэужьыным епха Iуэ ху-
хэм. Дызэрыт илъэ сым 
гъэтIылъыгъэ фондым 
ахъшэ хухихакIэщ корона-
вирус зэуэлIахэм  папщIэ 
хущхъуэхэр къэ щэхуным, 
лэ жьап Iэншэ хэр IэщIа-
гъэщIэхэм хуе гъэ-джэ-
ным, хъыбаре гъа щIэ Iэ-
натIэм зыщIэ гъэкъуэ-
ным, техн о  логиещIэхэр 
зэ хэлъхьэным пыщIа 
 Iуэ ху щIапIэхэм я лэжьы-
гъэр дэгъэкIыным.

Афганистаным 
зыщIегъакъуэ

Китайм и унафэщIхэм 
я мурадщ щIыр щыхъея 
Афганистаным зыщIа-
гъэкъуэну – юань мелу-
ан 50 и уасэ (ар доллар 
мелуани 7,5-рэ мэхъу) 
дэIэпыкъуныгъэ хура-
гъэшэнущ.

МЭКЪУАУЭГЪУЭМ и 22-м 
Афганистаным и Дюран-
дэ щIыпIэм деж щIыр 
балли 6,2-рэ и лъэщагъыу 
щыхъеящ, иужьрей илъэс 
20-м къриубыдэу апхуэ-

дизу имыудыныщIауэ. 
Абы цIыху минрэ ныкъуэ-
рэ нэхърэ мынэхъ мащIэ 
хэкIуэдащ, минитIым 
нэблагъэм фэбжь зэ хуэ-
мыдэхэр ягъуэтащ, унэу 
минищым щIигъу зэтри-
къутащ. ЩIыр зэрыхъейр 
апхуэдэу щызыхащIащ 
километр 500-м щIигъукIэ 
а щIыпIэм пэIэщIэ хэкухэ-
ми.

Къэрал щIыб Iуэхухэм-
кIэ министерствэм и лIы-
кIуэ Вэньбинь Ван къы-
зэрыхигъэщамкIэ, Ки-
тайм и правительствэм 
унафэ къищтащ къэра-
лым икIэщIыпIэкIэ зыщIэ-
гъэкъуэным теухуауэ. 

«Гузэвэгъуэ хэхуа 
 цIы хухэр япэу зыхуеину-
хэм ящыщу зэпкъ рыплъ-
хьэ хъу псэупIэ цIыкIухэр, 
 гъуэлъыпIэхэр, апхуэдэуи 
тепIэн-щIэлъынхэр, нэ-
гъуэщIхэри хуедгъэшэ-
нущ Афганистаным. Япэ 
 кхъухьлъатэхэр а хэкум 
кIуэнущ мэкъуауэгъуэм и 

ЩIэпхъаджагъэм 
щахъумэ

Урысейм ЩIэныгъэхэмкIэ и академием 
Дунейпсо литературэмкIэ Горький А.М. и 
цIэр зезыхьэ и институтым и щIэныгъэлIхэм 
я дежкIэ гуауэшхуэщ Урысейм ЩIэны-
гъэхэмкIэ и академием Дунейпсо литера-
турэмкIэ и институтым и аспирантурэм ще-
джа, Америкэм и литературэм зэ фIэ кIыш-
хуэ зыбгъэдэлъ и къэхутакIуэ, цIыху дахэ 
икIи ныбжьэгъу пэж, филологие щIэ ны гъэ-
хэмкIэ доктор, профессор ЩоджэнцIыкIу 
Нинэ Iэдэм и пхъур  дунейм зэрехыжар.

ЩоджэнцIыкIу Нинэ Iэдэм и пхъум и 
Iыхьлыхэм яхуогузавэ Урысейм ЩIэныгъэ-
хэмкIэ и академием и академик, филоло-
гие щIэныгъэхэмкIэ доктор Андреев М.Л., 
фи ологие щIэныгъэхэмкIэ доктор Сапры-
кинэ Е.Ю., фиологие щIэныгъэхэмкIэ док-
тор Чекалов К.А., фиологие щIэныгъэхэм-
кIэ доктор Султанов К.К., филологие 
щIэныгъэхэмкIэ доктор Алиевэ А.И., фило-
логие щIэ ныгъэхэмкIэ кандидат Хаджиевэ 
Т.М., педагогикэ щIэныгъэхэмкIэ доктор 
Цаллаговэ З.Б.

27-м», - жиIащ абы.
Нобэ

Адыгэ Республикэм и 
къэрал суверенитетым 
теухуа Декларацэр къы-
щащта махуэщ

1798 гъэм къалъхуащ 
1829 гъэм Iуащхьэмахуэ 
япэ дыдэу дэкIа адыгэлI 
Хьэшыр Чылар.

1944 гъэм къалъхуащ 
тхакIуэ, щIэныгъэлI, ге-
неало гиемкIэ дунейпсо 
 ака демиеми (Париж) 
 ЩI ДАА-ми я член-коррес-
пондент Махъсидэ Ана-
толэ.

Дунейм и щытыкIэнур
«pogoda.yandex . ru» 

сайтым зэритымкIэ, Нал-
шык пшэр техьэ-текIыу 
щыщытынущ, пIалъэ-пIа-
лъэкIэрэ уэшх къы-
щешхынущ. Хуабэр ма-
хуэм градус 21 - 23-рэ, жэ-
щым градус 19 - 21-рэ щы-
хъунущ.

Зыгъэхьэзырар
ЧЭРИМ  Марианнэщ.  

Акъылыншэм и 
Iуэхур щхьэхуэщ

Динымрэ  дунеймрэ                                                                    Мэжджытхэр                                                                     Фи  лъэIукIэ

ТхьэрыIуэ зытелъ жэщипщI

ЗУЛЬХЬИДЖЭМ И ЯПЭ МАХУИБГЪУР:
мэкъуауэгъуэм и 30 – бадзэуэгъуэм и 8

КЪУРМЭН - бадзэуэгъуэм и 9
АРЭФАТ - бадзэуэгъуэм и 8

Уэшхышхуэм 
игъэсабырыжащ

ФатIимэ  Iэл  Гъурий  (1505 - 1573)  иригъэщIат

Къурмэн махуэм 
и хъыбар

Бадзэуэгъуэм и 
нэмэз щIыгъуэхэр

Къэбэрдей-Балъкъэрым и Муслъымэнхэм я IуэхущIапIэм къыдитащ. 

Ахъшэ-
мыр

ЖасырМахуэхэр Пщэдджы-
жьыр

Дыгъэр
къыщы-
щIэкIыр

02:41 
02:41 
02:42 
02:43 
02:44 
02:45 
02:46 
02:47 
02:48 
02:50 
02:51 
02:52 
02:53 
02:54 
02:56 
02:57 
02:59 
03:00 
03:01 
03:03 
03:04 
03:06 
03:07 
03:09 
03:10 
03:12 
03:13 
03:15 
03:16 
03:18 
03:19

Шэджа-
гъуэр

12:20 
12:20 
12:20 
12:21 
12:21 
12:21 
12:21 
12:21 
12:21 
12:21 
12:22 
12:22 
12:22 
12:22 
12:22 
12:22 
12:22 
12:22 
12:22 
12:22 
12:22 
12:23 
12:23 
12:23 
12:23 
12:23 
12:23 
12:23 
12:23 
12:22 
12:22

04:28 
04:28 
04:29 
04:30 
04:30 
04:31 
04:31 
04:32 
04:33 
04:34 
04:34 
04:35 
04:36 
04:37 
04:38 
04:39 
04:39 
04:40 
04:41 
04:42 
04:43 
04:44 
04:45 
04:46 
04:47 
04:48 
04:49 
04:50 
04:51 
04:52 
04:53

Ичын-
дыр

16:23 
16:23 
16:23 
16:23 
16:24 
16:24 
16:24 
16:24 
16:24 
16:24 
16:24 
16:23 
16:23 
16:23 
16:23 
16:23 
16:23 
16:23 
16:23 
16:22 
16:22 
16:22 
16:22 
16:22 
16:21 
16:21 
16:20 
16:20 
16:20 
16:19 
16:19

19:54 
19:54 
19:53 
19:53 
19:53 
19:53 
19:52 
19:52 
19:51 
19:51 
19:50 
19:50 
19:49 
19:49 
19:48 
19:47 
19:47 
19:46 
19:45 
19:44 
19:43 
19:42 
19:42 
19:41 
19:40 
19:39 
19:38 
19:36 
19:35 
19:34 
19:33

1, мэрем
2, щэбэт
3, тхьэмахуэ
4, блыщхьэ
5, гъубж
6, бэрэжьей
7, махуэку
8, мэрем
9, щэбэт
10, тхьэмахуэ
11, блыщхьэ
12, гъубж
13, бэрэжьей
14, махуэку
15, мэрем
16, щэбэт
17, тхьэмахуэ
18, блыщхьэ
19, гъубж
20, бэрэжьей
21, махуэку
22, мэрем
23, щэбэт
24, тхьэмахуэ
25, блыщхьэ
26, гъубж
27, бэрэжьей
28, махуэку
29, мэрем
30, щэбэт
31, тхьэмахуэ

21:34 
21:34 
21:33 
21:33 
21:33 
21:33 
21:32 
21:32 
21:31 
21:31 
21:30 
21:30 
21:29 
21:29 
21:28 
21:27 
21:27 
21:26 
21:25 
21:24 
21:23 
21:22 
21:22 
21:21 
21:20 
21:19 
21:18 
09:16 
21:15 
21:14 
21:13

Щэнхабзэ фIащу,
тхыдэр зэблэзышхэр

КъурIэн лъапIэм 
къеджэнымкIэ зэпеуэ

Илъэс псом пIалэ-пIалъэкIэ, зэман-зэ-
манкIэрэ къыдэхъулIэ махуэ лъапIэхэм я 
зым Алыхьым и фIыщIэкIэ дынэсауэ 
аращ. Илъэсыр апхуэдэу жэщ, махуэ, 
сыхьэт лъапIэкIэ гъэнщIауэ щыщыткIэ, дэ 
къытхуэнэжыр а лъапIэныгъэм хуэфэщэн 
псэ, акъыл, хьэл-щэн кIэлъызетхьэнырщ.

«УЭЛ ФЭДЖРИ уэ лэялин хьэшр». «Нэху-
лъэм и цIэкIэ соIуэ, мы жэщипщIым я цIэкIэ 
соIуэ», - жиIэу, Алыхьу Лъагэу ЛъапIэм 
тхьэлъанэ зэрищIа жэщипщIыр, мис, мы 
 Зульхиджэ мазэм ипэ ит жэщипщIрауэщ 
игъа щIэ лъандэм муслъымэным къазэры-
гурыIуэр. А жэщипщIым дыхыхьэу аращ. 
ЕпщIанэр хьид жэщщ, епщIанэ махуэри 
Хьид махуэрауэ щытынущ. Муслъымэн 
бжэкIэмкIэ жэщыр япэ иту, а жэщым и ма-
хуэр абы и ужь къиту щытщ. 

А жэщипщIым Алыхьталэр КъурIэнкIэ 
зэрытепсэлъыхьам хуэдэу, Бегъымбар 
 лъапIэу щэлатымрэ сэламымрэ зэхар хьэ-
дисхэми езым и псалъэкIэ щытепсэлъыхьащ. 
А жэщипщIым я кIуэцIкIэ цIыхум илэжьыр 
Алыхьталэм къабыл зэрыщыхъум, псапэр 
бжыгъэншэу зэрыбагъуэм я гугъу ищIу. Абы 
къыхэкIкIэ, а жэщипщIыр Iэмал зэриIэкIэ 
гъэлъэпIэн, зэрыплъэкIкIэ, зэрыпхуэгъэ-
къарукIэ къыхэгъэщхьэхукIын зэрыхуейм 
топсэлъыхь. 

Псалъэм папщIэ, хьэдисхэм мыпхуэдэу 
къыхохуэ: цIыхум нэгъуэщI зыри хуэмыщIэ-
ми, жасыр, пщэдджыжь нэмэзыр жэ мы-
хьэтым ядищIу щытмэ, а жэщыр игъэлъэпIа 
мэхъу. Абы ищIыIужкIэ жэщ нэмэз, жэщ 
зэчыр, жэщ КъурIэн, жэщу уи щхьэ ущIэ-
гупсысыжыныгъэ, уи гуэныхь, уи псапэ зэ-
гъэзэхуэжыныгъэм хуэдэ гуэрхэр къыхи-
лъхьэфу щытмэ, нэхъыфIыжщ. ЦIыхум и 
цIыху щIыкIэр, и хьэл-щэныр Алыхьталэм 
фIэфIым, Абы фIыуэ илъагъум хуэдэ 
хуэщIмэ, аращ къехъулIэну фIыгъуэм и 
кIэри, и лъапIагъри здынэсыр. Абы хуэщIа 
лэжьыгъэ илэжьыфмэ, и насыпу аращ мы 
жэщипщIым къриубыдэу. 

Мы жэщипщIым къыпыт махуэхэм Къур-
Iэнрэ хьэдискIэ тепсэлъыхьауэ щымытрэ 
пэт, муслъымэнхэр игъащIэ лъандэм Iэмал 
зэриIэкIэ ахэр лэжьыгъэфIкIэ зэрагъэнщIын 
гупсысэ зэрахьэу къэгъуэгурыкIуащ. Мы ма-
хуэхэм ухэнэщIыхь хъунущ. Зэрымахуиб гъуу 
къэбнэщIыфмэ, ар зыфI. ЕпщIанэ махуэр 
Хьидращи, а махуэм унэщI хъунукъым. Ауэ 
абы ипэ къихуэр Арэфат махуэщи, а зы за-
къуэми унэщIыну псапэщ. 

Ахэр къызыхахыр сыт жыпIэмэ, мис, хьэ-
дисым къыщокIуэ, Тхьэр арэзы зыхуэхъун 
Ибн Хьэббас къиIуэтэжу. «Мы дызэрыт жэ-
щипщI, абы къыпыт махуипщI жыхуэтIэм 
къриубыдэу длэжь лэжьыгъэм нэхърэ нэхъ 
лъапIэ щыблэжьыфын нэгъуэщI махуэ 
щыIэкъым», - жиIащ Бегъымбар лъапIэу 
Алыхьым и нэфIыр зыщыхуам». «Уа 
Алыхьым и лIыкIуэ! НэгъуэщI махуэхэм 
цIыхум джихьад ищIмэ-щэ?» - жаIэри 
еупщIат. «Джихьадри» къаритащ жэуапу. 
Абы къикIыр сыт жыпIэмэ, адрей махуэхэм 
и псэ, и мылъку, и къару емыблэжу ири-
гъэкIуэкI лэжьыгъэм нэхъри нэхъ лъапIэу 
аращ мы махуэм къриубыдэу цIыхум илэжь 

хъерыр. Зыгуэр и пщIантIэ дэкIрэ, и пси и 
мылъкуи зыри къримыхьэлIэжу, Алыхьым 
и гъуэгум текIуадэмэ, а зы закъуэрщ мы 
ма хуипщIым къриубыдэ лэжьыгъэхэм нэхъ-
рэ нэхъ псапэнкIи хъуну зыхуигъэфэщар. 

 Сыт мы махуэхэм тхуэлэжьынур жыпIэмэ, 
хьэдис лъапIэм къызэрыхэщщи, ар Алыхь 
ЛъапIэм фарз къытщищIа Iуэхугъуэхэращ. 
Алыхьталэм и псалъэу Бегъымбар лъапIэм 
дэ къытлъигъэIэсыжахэращ «хьэдис къуд-
сийкIэ», хьэдис лъапIэкIэ зэджэр. «Сэ 
къыспэгъунэгъуну хуей цIыхум дежкIэ нэ-
хъыфIыр Сэ абы фарз щысщIахэращ», - 
жи. Аращи, мы махуэхэм Iэмал зэриIэкIэ 
фарзхэм теухуауэ дымыбэлэрыгъын, 
цIыхухэри дымыгъэбэлэрыгъын. А длэжьым, 
тщIэм хуэфэщэн хьэл-щэнкIэ дегугъун. 
Псом нэхърэ нэхъ дызыхуэсакъын хуейхэм 
я зыр мис аращ. Лэжьыгъэхэм я нэхъ лъа-
пIэ дыдэ и нэмэзри, и нэщIри, и хьэжри, и 
къурмэнри фIигъэкIуэдыжынкIэ хъунущ 
цIыхум а лэжьыгъэм хуэмыфащэ хьэл-щэн 
куууэ хэтIысхьауэ, хиуауэ къызыкъуимыхыу 
щытмэ. ГупсысэкIэ, псэукIэ, дуней тетыкIэ 
хуэхъуауэ, а и лэжьыгъэфIым хуэмыфэщэн 
хьэл зэрихьэу щытмэ. Абы дыхуэсакъын, 
цIы хури хуэдгъэсакъын хуейщ. Ди Iэ, ди 
унафэ, ди убзэ, ди ущие зэрылъэIэскIэ. 

 Псалъэм папщIэ, хьэдисхэм мыпхуэдэу 
къыхохуэ. ЦIыхум нэщIым хуэмыфащэ Iуэху 
илэжьмэ, пцIыIуэпцIышэу, хьэлэл-хьэрэмыр 
къыфIэмыIуэхуу щытмэ, абы мэжэщIалIэу 
зыкъызэригъанэм Алыхьталэр хуэныкъуэ-
къым, жеIэри. Алыхьым къытхуимыхькIэ, 
абы ещхьыркъабзэу, цIыхум и нэмэзри, и 
хьэжри, и къурмэнри зыгъэкIуэдыжын хьэл 
мыхъумыщIэ хэлъынкIи хъунущ. Мис, 
цIыхум суннэт егъэзащIэ, мисуак зэрехьэ, 
дыху зыщехуэ. А уи мисуакыр зытехьэлъэ 
гуэр щыIэмэ, «Уэ ухуеймэ, зылIэж, ухуей-
мэ, зыукIыж» жытIэу, абы и пащхьэм ди-
увэу, ди жьэм дыжьэдэтIыхьмэ, а суннэтым 
и дахагъэр дгъэкIуэда мэхъу. А уи дыху 
зыщыпхуэр зэмызэгъ сымаджэ щыIэрэ, «Уэ 
ухуеймэ, илIыкI» жыпIэу, упэщIэувэмэ, сун-
нэтым и псапэри, и дахэри уогъэкIуэд. Iуэху-
гъуэр - Iуэхугъуэ, лэжьыгъэр - лэжьыгъэ, 
лъапIэр - лъапIэ зыщIыжыр уэ абы кIэлъы-
зепхьэ псэращ, акъылращ, хьэл-щэнращ. 
Дэ къытхуэнэжыр абы дыкIэлъыплъынырщ. 
Псори зэкIуэлIэжыр Алыхьу Лъагэу ЛъапIэр 
зыхуей цIыху ухъунырщ, Абы фIэфI хьэл-
щэн зыхэплъхьэнырщ. Дин лэжьыгъэу дгъэ-
защIэр ар къыдэхъулIэн папщIэ дэIэпы-
къуэгъу зыхуэтщIу аращ. Мы махуэхэм, мы 
жэщхэм нэхъ дызэгупсысын, зэдгъэзэхуэн 
хуейхэм ящыщщ ари. «Уа, дымуслъымэну 
жыдоIэ. Мы цIыхухэм дызэрыхэт хьэлыр 
абы хуэфащэ?» Ар иреджаур, ар ирему-
слъымэн! ЦIыху зыгъэпIейтей, цIыхум къе-
хьэлъэкI, лей езых хьэл-щэн, щытыкIэ диIэу 
щытмэ, мис ар узэхупхъэщ. ЗыгуэркIэ гу 
зылъыдагъэтэжу щытми, зыдмыхъунщIэу, 
дымыгубжьу, ар Iэщабэ-Iущабэу къабыл 
зэрытщIыным, зэрызытхъуэжыным дыху-
щIэкъун хуейщ. Мы жэщипщI-махуипщIым 
апхуэдэ гуэр къыдэхъулIэу щытмэ, аращ 
псом нэхърэ нэхъыщхьэр. 

ГУЭЩОКЪУЭ Абдул-Бакъий. 
Бахъсэн хъутIбэм щыщ пычыгъуэ.

«Сэ нэхърэ нэхъ щIэны-
гъэшхуэ зыбгъэдэлъ щыIэ?» 
- жиIэри, Муса бегъымбарым 
игукIэ Алыхьталэм зыхуигъэ-
зауэ щытащ зэгуэрым. 
«Модэ, хы шыугъэмрэ мы-
шыумрэ я зэпылъыпIэм деж 
дэ тпэгъунэгъу цIыху щоп-
сэу», - къыхуэкIуащ жэуапу. 
АдэкIэ къэхъуар, Муса лъа-
пIэмрэ Хъызыр бегъым-
барымрэ зэрызэхуэзар 
«Кэхьф» сурэм къыхощыж. 
Абы зыгуэркIэ ещхьщ Къур-
мэныр зи цIэм епха Ибрэхьим 
махуэм къыщыщIари. 

Алыхьым и нэфIыр зы-
щыхуа Ибрэхьим бегъым-
барым Алыхьым и хьэтыркIэ 
мэл 1000, жэм 300, махъши 
100 иукIри игуэшат зэгуэрым. 
ЦIыхухэмрэ мелыIычхэмрэ 
ар щагъэщIагъуэм, езым 
жиIащ: «Ар сытым щыщ? 
Алыхьым и цIэкIэ соIуэ, къуэ 
сиIауэ щытамэ, ари къурмэн 
схуэщIынтэмэ, си Тхьэм гъу-
нэгъу сыхуэхъун папщIэ». 

Ар жиIэри, зэман хъарзы-
ни дэкIащ, езыми жиIар щы-
гъупщэжащ. ЩIыналъэ лъа-
пIэм щыIэу зыхуей-зы хуэфI-
кIэ Алыхьталэм зыхуигъазэрэ 
пэт, къуэ щыпкъэ къритыну 
елъэ Iуащ. Исмэхьил илъэс 
пщы кIущ ирикъуакIэт, Иб-
рэхьим къыжьэдэхуауэ щыта 
псалъэхэм Алыхьталэр къы-
щыпэджэжам: «ИIэ, иджы уи 
тхьэрыIуэр гъэпэж». 

 Ар къызэрыхъуа щIыкIэр 

Ибн Хьэббас къеIуэтэж. 
«Тэруия» жэщым пщIыхьэ-
пIэм хэту къыжраIащ Иб-
рэхьим: «Уа, Ибрэхьим! Уи 
тхьэ рыIуэр гъэпэж». Къэуша 
нэужь, егупсысын щIидзащ: 
«Мы пщIыхьэпIэр Алыхьта-
лэм къыбгъэдэкIыу пIэрэ, 
хьэмэ шейтIаным къиIу-
щэщхэм ящыщ?» Аращ а 
жэщым «тэруия» - «гупсысэ-
гъуэ» щIыфIащар. 

КъыкIэлъыкIуэ жэщым а 
пщIыхьэпIэ дыдэр и нэгу 
щIэкIа нэужь, Ибрэхьим шэч 
къыт римыхьэж хъуащ пщIы-
хьыр Алыхьым къы зэ рыб-
гъэдэкIым. Аращ а махуэм 
«Хьэрэфэ», «къэщIэныгъэ» 
махуэкIэ щIеджэр, щIыпIэми 
Арэфат щIыфIащар. 

Ещанэ жэщым аргуэру а 
пщIыхьэпIэ дыдэр елъагъу. 
Арати, и къуэ Ибрэхьим къур-
мэн ищIыну мурад ещI пщэд-
джыжьым. Аращ а махуэм 
Къурмэн махуэ щIыфIащар. 

Исмэхьил гъусэ зыхуищIри, 
Ибрэхьим (тIуми Алыхьым и 
нэфIыр къащыхуэ) абы и 
анэ, Тхьэр арэзы зыхуэхъун 
Хьаджэр зыхуигъэзащ: «Уи 

къуэм нэхъыфIу иIэр ще-
гъэтIагъэ, хьэщIапIэ докIуэ». 
Хьаджэр щIалэ цIыкIур ихуа-
пэщ, дыху триутхэжри, и 
щхьэцыр хуижьащ. Ибрэхьим 
кIапсэрэ сэрэ къыздищтэри, 
зэадэзэкъуэр Минэ лъэны-
къуэмкIэ кIуэну гъуэгу теу-
ващ. 

Алыхь ЛъапIэм Iиблис 
ямылъагъужыныр къызэри-
гъэщIрэ цIыхум апхуэдэу 
ерыщу щеIущэща къэхъуа-
къым, жаIэ. Исмэхьил и 
адэм и пэ иту жэрэ пэт, япэ-
щIыкIэ абы и адэм ехъу-
цэцащ: «Еплъ ар зэрылъа-
гъугъуафIэм, зэрыкъуданым, 
хабзэ хэлъу зэрыгъэсам». 
Иб рэхьим къыжриIащ: 
«Пэжщ, ауэ мыр сщIэну уна-
фэ къысхуащIащ». Ар 
зэрыхуэмыгъэбэлэрыгъынур 
къыщыгурыIуэм, Iиблис 
Хьаджэр деж щIэпхъуащ. 

«Ибрэхьим уи къуэр фIи-
гъэжыну макIуэ, уэ мыбдеж 
ущысщ!» - жреIэ.

«ПцIы умыупс! ИгъащIэм зи 
бын зыукIыж адэ плъэ гъуа?». 

Iиблис увыIэртэкъым: 
«Сыт-тIэ сэрэ кIапсэрэ къы-

щIищтар?» Хьаджэр щIэуп-
щIащ: «Сыт щIыфIигъэжы-
нур?» Iиблис жэуап кърет: «И 
Тхьэм апхуэдэ унафэ къы-
хуищIауэ жеIэ». 

«Бегъымбарым щIэпхъа-
джагъэ ищIэну унафэ къы-
хуа щIынкIэ Iэмал иIэкъым. 
Сэ Ибрэхьим щхьэкIэ си псэ-
ри си сабийм и псэри схуэты-
нущ», - къыпедзыж Алыхьыр 
арэзы зыхуэхъун Хьаджэр. 

Аргуэрым зэрыпэ мы-
лъэщынур къищIэри, Iиблис 
Исмэхьил зрипщытащ: «Уэ 
уогуфIэ, уоджэгу, уи адэм 
сэ рэ кIапсэрэ къищтауэ 
узэрыфIигъэжынур умы-
щIэу».

«ПцIы умыупс. Сыт сы щIы-
фIигъэжынур?» - щIэуп щIащ 
Исмэхьил. 

«Алыхьым апхуэдэ унафэ 
къыхуищIауэ жеIэ», - къыж-
риIэжащ Iиблис. Исмэхьил 
жиIащ: «Алыхьым и унафэм 
сэри сыщIоувэ». Iиблис 
иджыри зыгуэрхэр жиIэну 
щыхуежьэм, Исмэхьил зри-
гъэзыхщ, мывэ къищтэщ, 
Iиблис еуэри, и нэщIащэ 
сэмэгур хущIиудащ. Апхуэдэу 
Iиблис ныкъуэдыкъуэ хъуарэ 
и мурадхэр къемыхъулIауэ 
щIэпхъуэжащ. Аращ хьэ-
жыщIхэр абдеж нэса нэужь, 
Ибрэхьим лъапIэм и къуэ 
Исмэхьил дыдэплъейуэ, 
шейтIаным мывэкIэ деуэну 
Алыхьталэм унафэ къыщIыт-
хуищIар. 

СулътIан Къанщауэ Гъур и къуэ 
Мухьэммэд ипхъу ФатIимэ Гуащэ 
иригъэухуа мэжджытыр Иордан 
псыежэхым и КъухьэпIэ Iуфэм Iут 
Джэнин къалэм дэтщ. Палестинэм 
и щIым ит а ухуэныгъэр хуэфащэу 
къалъытэ ислъам диным епха фэ-
еплъ лъапIэхэм. 

ФАТIИМЭ Гуащэ и анэмкIэ и адэш-
хуэр сулътIан Къанщауэ Гъур и гъусэу 
Мардж-Дэбикъ зауэзэрылIым хэта, 
пасэрей Сирием и тепщэу щыта Си-
баи пащтыхьырт. СулътIан Къанщауэ 
Гъур ещхьу, ари зауэ губгъуэм икIуэ-
дащ, тIуми я хьэдэр ягъуэтыжакъым. 
Езы ФатIимэ тырку сулътIан Селим 
ЕтIуанэм япэщIыкIэ и гъэсакIуэу, 
иужькIэ и министр цIэрыIуэу щыта, 
босние лъэпкъым щыщ Лалэ Мустэ-
фа Пащэ и щхьэгъусэу щытащ. И адэ 
Мухьэммэд Iэл Гъурий къыщIэнауэ 
къылъыса мылъку абрагъуэм ФатIи-
мэ псапэхуэщIэу хитыкIар, диным 
тригъэкIуэдар апхуэдизкIэ куэдти, 
хьэлэлагъкIэ тхыдэм къыхэна 
бзылъхугъэхэм ятеухуауэ Рида Умар 
«Бзылъхугъэхэм я ныпхэр» зыфIища 
и тхылъым ихуауэ щытащ абы и          
цIэр. 

Сирием, Ливаным, Иорданием, Па-
лестинэм, Тыркум, Мэккэрэ Мадинэрэ 
зэрыт Сауд Хьэрыпым нэгъунэ щыщ 
щIыхэр хиубыдэрт ФатIимэ Гуащэ и 
адэ Мухьэммэд Iэл Гъурий къыхуигъэ-

Инджылызым щагъэлъэгъуэн щIадзащ Бегъымбар 
лъапIэм ипхъу, Алыхьыр арэзы зыхуэхъун ФатIимэ 
теухуа «Ахърэт бзылъхугъэ» фильмыр. 

ТЕПЛЪЭГЪУЭМ цIыхубз щыпкъэр хуэмыфащэ сурэтым 
зэрыщрагъэувам инджылыз муслъымэнхэр зэгуигъэ-
пащ. Ар зи нэгу щIэкIахэм зэраIуатэмкIэ, фильмым 
тхыдэ тегъэщIапIэ узыншэ имыIэ къудейкъым, а пэжри 
пхэнжу щызэпкърыхащ. Iэуэлъауэр куэд щыхъум, кино-
гъэлъагъуэ IуэхущIапIэ нэхъыщхьэм захуагъэу къилъы-
тащ, муслъымэн зыкъэзыIэтахэм зыдащIу, фильмыр 
 къамыгъэлъэгъуэххэныр. Унафэр и гуапэ хъуакъым 
 фильмым и продюсерым. ЦIыху мин бжыгъэ утыкум 
къыщыпсэлъащ, Инджылызым ар къыщагъэлъэгъуэныр 
яфIэикIагъэу. ЗыкъэзыIэтахэм я бжыгъэр Бирмингем – 
200-м, Болтон – 100-м щыщIигъурт. КъинэмыщIауэ, 
цIыху мини 117-м кинор къамыгъэлъэгъуэнымкIэ пети-
цэм Iэ щIадзащ. 

Щэнхабзэм епха зэгурымыIуэныгъэ щокIуэкI ди 
 гъунэгъу Дагъыстэнми. Абы къыщагъэлъэгъуащ Щамил 
Iимамым и къуэ Джамалуддин теухуа «Аманэт» филь-
мыр. ЗэрыжаIэмкIэ, мы теплъэгъуэри тхыдэм хуемып-
лъэкIыу, пщIэ зыхуэфащэ цIыхухэр щагъэпуду зэхэлъхьа 
хъуащ. 

«Фильмыр зыгъэувахэм я лэжьэкIэм егъэлеяуэ сыкъи-
гъэуIэбжьащ, - жиIащ абы теухуауэ Дагъыстэным щыщ, 
тхыдэ щIэныгъэхэмкIэ кандидат Тахнаевэ ФатIимэ. – 
КъыхэмыщтыкIыу тхыдэ пэжыр пцIыкIэ яхъуэжащ. Къэ-
хъуари, абы и мыхьэнэри, щхьэхуэ-щхьэхуэу къыхапхъэ 
пычыгъуэхэмкIэ екIуэкIа Iуэхур пхэнжу къыбгурагъэIуэ-
ну зэрыхуейри нэрылъагъущ. А мурадыр фIы дыдэу 
 къайхъулIащ «Аманэтыр» зыгъэувахэм. «Тхыдэр зи те-
гъэщIапIэу» жыхуаIэ теплъэгъуэм тхыдэм зыкIи емып-
ха, къэгупсыса хъыбарщ ди нэгу къыщIигъэувар. Зы 
 къэхъукъащIи, щIэныгъэм зи цIэ къыхэщ зы цIыху за-
къуи лIыхъужьхэм яхэткъым, Щамил Iимамымрэ абы и 
къуэм рэ, Николай Езанэмрэ абы и къуэмрэ фIэкIа. 
«Джамалуддинрэ Елизаветэрэ я лъагъуныгъэ» зыфIа-
ща хъыбарыр зэрыщыту къэгупсыса защIэщ. Къат-къа-
ту зэтет пцIырщ фильмым тегъэщIапIэ хуэхъуар, ди жа-
гъуэ зэрыхъунщи».

Индием щыпэрыт «Бхаратия джанатэ» партым и унафэщI 
Шармэ Нипур Мухьэммэд Бегъымбарымрэ абы и щхьэ-
гъусэ Аишэрэ зэригъэпудам кърикIуа Iэуэлъауэхэм ин-
дусхэмрэ къэралым ис муслъымэнхэмрэ зэпэщIигъэуващ. 

ЦIЫХУБЗЫР и IэнатIэм къытрагъэкIа щхьэкIэ къэмынэу, 
тхьэмахуитIкIэ Iэуэлъауэхэр нэхъ кIащхъэ мыхъуу, мэкъуауэ-
гъуэм и 10-м щегъэжьауэ екIуэкIащ. Индием зэрыхуэмыарэзыр 
кърагъащIащ Кувейтым, Катарым, Ираным, къэрал 56-рэ 
зыхыхьэ Ислъам зэгухьэныгъэм, къинэмыщIхэм. 

Оман къэралым и муфтий Iэл Хъалилий жиIащ: «Шармэ 
Нипур дуней псом муслъымэну тетыр игъэпудащ». 

Зи губжьыр къэзыгъэнэIуа муслъымэн къэралхэр иджыри 
поплъэ Индием игъэIупхъэ «къытхуэвгъэгъу» псалъэм. Ауэ 
индусхэмрэ муслъымэнхэмрэ зэпэщIагъэувэным фейдэ 
хэзыххэм Iуэхум и кIэм урагъаплъэркъым. Куэд щIакъым по-
лицэм цIыху 304-рэ зэригъэтIыса хъыбарыр къызэрыIурэ. 

Iэуэлъауэм я нэхъ инхэр щекIуэкIар Уттар-Прадеш шта-
тырщ. Абы хэтхэм полицэм мывэхэр ирадзырт, ухуэныгъэхэр 
якъутэрт. Ди жагъуэ зэрыхъущи, иджы дыдэ хэIущIыIу хъуащ  
Индиер уэлбанэшхуэм зэрызэщIищтар. ЦIыху мелуани 4-м 
хэщIыныгъэ яIэщ, псэупIэ мини 4 зэрагъэпэщыжын хуейщ. 
Уэшхышхуэм хэкIуэдащ нэрыбгэ 63-рэ, цIыхуи 10 ягъуэтыжыр-
къым. 

Египет усыгъэм и Пушкин, адыгэ щылъху Шэукъий Ахьмэд 
усэ гуэр иIэщ Нухь бегъымбарыр зыхиубыда псыдзэм теу-
хуауэ. Абы къызэрыхэщым ещхьу, дыгъужьыр – мэлым, джэ-
дур – дзыгъуэм щемыщэж гузэвэгъуэрщ индусхэмрэ мус-
лъымэнхэмрэ зэзыгъэкIужар. ЗэрыжаIэу, кхъухьлъатэ къе-
хуэхым Алыхьыр зи фIэщ мыхъу искъым. Бегъымбар Лъа-
пIэм и цIэр ягъэпудкIэрэ пщIэ къалэжьыну щыгугъахэри 
щхьэхуимыту уэшхышхуэм игъэсэбырыжащ. 

КъБР-м и Муслъымэн Iуэху-
щIапIэм и жэрдэмкIэ Налшык 
мэжджытышхуэм мэкъуауэ-
гъуэ м и 26-м щекIуэкIащ Къур-
Iэн лъапIэм къеджэнымкIэ 
республикэпсо зэпеуэ. 

Илъэси 7-м щегъэжьауэ 12-м 
нэс, 13-м щегъэжьауэ 24-м 
нэс, 25-м щегъэжьауэ 45-м нэс 
– апхуэдэ щIыкIэу гуэшауэ щы-
тащ мэкъуауэгъуэм и кIуэцIкIэ 
щIыналъэ псоми щхьэхуэ-
щхьэхуэу щыIа зэхьэзэхуэ нэхъ 
цIыкIухэр. КъурIэн лъапIэм 
нэмыщI, ныбжьыщIэхэм жэуап 
иратын хуейт Хьэнэфий 
мэсхьэбым и тегъэщIапIэхэм 
хуэгъэза упщIэхэми. Май, 
Прох ладнэ, Бахъсэн, Шэджэм, 
Тэрч, Шэрэдж, Лэскэн район-
хэм нэхъ Iэзэу къыщалъытахэр 
Налшык щызэхуэзэжри, щхьэж 
и зэфIэкIым еплъыжащ.

Мып хуэдэ зэхьэзэхуэм 
ухэтыныр езыр ехъулIэныгъэ 
лъагэу зэрыщытыр, КъурIэн 
лъапIэр зэрыпIэщIэлъ къу-
деймкIэ апхуэдэ насып зи-
мыIэхэм уазэрытекIуа гъэххэр 
зэхрагъэхащ махуэшхуэм 
 къекIуэлIа ныбжьыщIэхэм.

на щIэиным. Абы къыхэхъуэжат и 
адэшхуэ пащтыхь Сибаи къыщIэна-
хэр. 

«ФатIимэ Хьэнум и мэжджытыр» 
цIэр зэрихьэу, Джэнин палестин 
 къалэм дэтыр щаухуар уэсмэн су-
лътIан Сулеймэн Телъыджэм и зэ-
манырщ – хьиджрэмкIэ 974 гъэм, ди 
бжэкIэмкIэ – 1566 гъэм. Мэжджытым 

иубыд щIыпIэр ФатIимэ Гуащэ 
къыщIыхихам и щхьэусыгъуэу 
 къаIуэтэжыр нэхъыбэу зэпхар абы и 
щIыуэпсырт. Ливаным икIыу Сирием 
кIуэ гъуэгум тет ФатIимэ Гуащэ Па-
лестинэм кIуэцI рыкIрэ пэт, Джэнин и 
хадэхэр зэрыщхъуантIэм, и псы-
ежэххэр зэрыуэрым гу лъитащ. Ар 
 гъуэгурыкIуэхэм, хьэжыщIхэм я 

зэблэкIыпIэу зэры щы тым трищIыхьри, 
илъэситIым и кIуэцI кIэ зэфIагъэува-
уэ щытащ мэжджы тыр. 

Бзылъхугъэ хьэлэлым и мылъкум 
хитыкIар ухуэныгъэм текIуэдэн ахъ-
шэм и закъуэтэкъым. Куууэ зэрегуп-
сысар нэрылъагъуу, абы улахуэ щхьэ-
хуэ яхуигъэуват мэжджытым щы-
лэжьэну Iимамхэм я деж къыщыщIэ-
дзауэ гъуэгурыкIуэхэр къыщыувыIэну 
пэшхэм щIагъэува уэздыгъэхэм дагъэ 
изыкIэну хъумакIуэм нэс. Псы къэ-
зыхьынухэми, хьэмэмхэр зыгъэкъэб-
зэнухэми, пщафIэхэми, гуэдз зы хьэ-
жынухэми, тхьэмыщкIэхэр зыгъэшхэ-
нухэми, екIуэлIапIэ зимыIэ фа-
къырэхэми, нэгъуэщI куэдми ахъшэ 
яху хигъэкIат. «Мэжджытым цIыху 
щIэзу щIэтын папщIэ» - апхуэдэут 
Ф атIи мэ Хьэнум и уэсятым къызэрыри-
гъажьэр. 

 Мэжджытым щылэжьэну Iимами-
тIым зыр хъутIбэ къеджэху, адрейр 
нэмэз щIыкIэм кIэлъыплъын хуейт. 
Дэтхэнэ зыри пэжагъкIэ, имымылъку 
къызэримыщтэнумкIэ, Iиман куу 
зэрыбгъэдэлъымкIэ щыхьэт зиIэ 
цIыхуу зэрыщытымкIэ псори зэа-
къылэгъуу. КъурIэным щыщу жуз 
бжыгъэ пыухыкIа къеджэнухэм, Тхылъ 
лъапIэм зэрыщыту махуищым и 
кIуэцIкIэ икIынухэм, «Гьэммэ» сурэм 
ичынды нэмэз нэужь къэс къеджэнум 
– дэтхэнэ зым щхьэкIи улахуэ щхьэ-
хуэ игъэуват. 

Муслъымэнхэр зылъагъу 
мыхъу цIыху зэрыщыIэр гу-
ры Iуэгъуэщ, ауэ НэщI мазэм 
утыкум укъихьэу, дуней псор 
къып щIэплъу КъурIэн бгъэ-
сын папщIэ, е акъылкIэ усы-
маджэу, е укъызыкъуэгуш-
хукI щы Iэу щытын хуейщ. 

Ди жагъуэ зэрыхъущи, Да-
нием щыщ, швед паспорти 
зыIыгъ адвокат Палудан Рас-
мус и акъылыр зэтесщ. Абы 
ищIыIужкIэ, КъурIэныр зэри-
гъэсыр япэукъым. Мызэ-
мытIэу, Швецием и къалэ зыб-
жанэм щигъэсащ абы му-
слъымэнхэм я тхылъ лъапIэр. 
Сыт щыгъуи къыхихыр ислъа-
мым и телъхьэхэр нэхъ щызэхэ-
зекIуэ, мэжджытхэм япэгъу-
нэгъу утхэрщ. Иджы гуэрми 
Палудан Iуэхур кърихьэжьэн 
ипэ хабзэхъумэхэм хуитыныгъэ 
къаIихащ. «Мыпхуэдэ махуэм, 
мыпхуэдэ сыхьэт бжыгъэм 
 КъурIэныр згъэсыну хуит сы-
къэфщI», - жыпIэу, хабзэм угу-
рыIуэ щыхъу къэралым сыт 
хуэдэ хуитыныгъэ лIэужьы-
гъуэу пIэрэ щызекIуэр? Арати, 
лIы акъылыншэм мафIэдз 
 кърихыу щIым игъэтIылъа 
 КъурIэным мафIэ щыщIидзам, 
полицэм ар щIигъэкъуэншэн 
щхьэусыгъуэ иIэтэкъым. 

 МафIэ цIыкIур Линчепиг 
къа лэм къыщежьэри, мафIэш-
хуэу зиубгъуащ. Асыхьэтым 
къызэхуэса цIыху 200-м щIи-
гъур полицэми абы игъэгушхуа 
щIэпхъаджащIэми мывэкIэ 
еуэн щIадзэри, икIэм-икIэжым 
хабзэхъумэ 26-м удын ялъэIэ-
сащ. Хэт абыкIэ къуаншэр? 

Сочэ къалэм и Лазаревс-
кэ районым мэкъуауэ гъуэм 
и 17 - 21-хэм щекIуэкIа «Ла-
зурная волна - Сочэ-2022» 
ГъуазджэхэмкIэ VII дуней-
псо чемпионатым кърикIуа-
хэр зэхалъхьэжащ. 

ЗЭХЬЭЗЭХУЭХЭМ хэтащ 
Уры сейм, Армением, Греци-
ем, Украинэм, Белоруссием, 
Астрахань, Волгоград, Са-
ратов къалэхэм, Къэбэр дей -
Балъкъэр, Адыгэ, Аб хъаз, 
Шэшэн, Дагъыс тэн, Осетие 
Ипщэ,  Осетие Ищхъэрэ - 
Алание рес пуб ли кэ хэм, Став-
рополь, Краснодар крайхэм 
щыщ артистхэр. Къэп щы-
такIуэ гу пым хэтащ Бейты-
гъуэн Iэуес, Левадный Па-
вел, Дзугутовэ Лидэ, Дзэ-
гъэл Iэуес, Даур Иринэ, Ба-

бичев Николай, Гуцаев 
Но дар, Погосян Вартан сы-
мэ, нэгъуэщIхэри. 

Гъуазджэ зэхыхьэр и кIэм 
щынэблагъэм, Сочэ къалэм 
и Лазаревскэ районым и 
утым кIэух концерт гукъи -
нэж щызэ хэтащ, зэныбжьэ-
гъугъэмрэ мамырыгъэмрэ 
укъы хуезы джэу. Пшыхь гуа-
пэр ягъэдэхащ зэпеуэм па-
шэ щы хъуа хэм, кърихьэлIа-
хэм Iэ гуауэ ин хуаIэту. Те-
кIуа хэм иратащ лауреат 
зэрыхъуам щыхьэт техъуэ 
тхылъхэмрэ дыщэ медал-
хэмрэ. Артистхэр зыгъэ хьэ-
зыра я художественнэ уна-
фэщIхэм сер тификатхэм рэ 
фIыщIэ тхылъхэмрэ тыгъэ 
хуащIащ. «Лазурная волна - 
Со чэ -2022» чемпионатым 
къы хэжаныкIа къэфакIуэ-

хэм рэ уэрэд жыIакIуэхэмрэ 
ящыщу Гран-при кубокыр 
хуагъэ фэщащ Осетие Ипщэ 
Республикэм и къалащхьэ 
Цхинвал и администрацэм 
ЩэнхабзэмкIэ, щIалэгъуа-
лэм я Iуэхухэмрэ спортымкIэ 
и управленэм и «Ирон» са-
бий къэфакIуэ ансамблым 
(ху дожественнэ унафэщIыр 
 Хугаевэ Дианэщ); «Осетие 
Ищхъэрэ - Алание Республи-
кэм «ГъуазджэхэмкIэ и рес-
публикэ лицей» IуэхущIа -
пIэм и студентхэу Цгоевэ Ка-
миллэ, Агнаевэ Рухшанэ, 
 Дигоевэ Мадинэ сымэ (худо-
жественнэ унафэщIыр Ца-
гараевэ Джинэщ); Къэ -
бэрдей-Балъкъэрым щыщ 
 Дохъушокъуэ Каринэ (егъэ-
джакIуэр Даур Иринэщ). 

КъызэгъэпэщакIуэ коми-

тетым и унафэщI, Дунейпсо 
Арт-комитетым и вице-пре-
зидент, академик Бейты-
гъуэн Iэуес зэпеуэр щиухым 
къыхигъэщащ Урысей Фе-
дерацэмрэ СНГ-мрэ ис 
лъэпкъ хэм лIэщIыгъуэ зыб-
жанэ хъуауэ яку дэлъ зэ-
хущытыкIэ гуапэр и щап-
хъэу, Дунейпсо Арт-коми-
тетыр щIа лэгъуалэм зэры-
дэла жьэр, заужьы ну Iэмал 
зэ рыратыр. Абы къыхигъэ-
щащ зэпеуэм зыкъы щы-
зыгъэлъэгъуахэмрэ я худо-
жественнэ унафэщI хэмрэ 
зэфIэкI инхэр зэраб гъэ дэ-
лъыр икIи и гуапэу ехъуэ-
хъуащ мамырыгъэ, ехъу -
лIэныгъэ, зыужьы ныгъэ яIэ-
ну. 

БЖЬЫХЬЭЛI  Розэ.

- КъызэрыгуэкIыу щымыт, жыла-
гъуэми цIыхубэми я деж жэуаплыны-
гъэ щозыгъэхь артист IэщIагъэр къы-
хэпха зэрыхъуар сфIэгъэщIэгъуэнщ, 
Валентин.

- Пэжщ, курыт еджапIэр къыщызуха 
70 гъэхэм зэманыр нэхъ гугъуу щытащ. 
Арауэ къыщIэкIынут артист IэщIагъэм, 
театрым, гъуазджэм, щэнхабзэм хуеIэр 
щIэмащIэр. Си анэ дэлъхумрэ анэ шып-
хъумрэ макъ дахэ яIэти, удихьэхыу уэрэд 
ягъэзащIэрт, арщхьэкIэ уэрэд жыIэным 
хуеджэу я зэфIэкIым хагъэхъуэну ягу 
къэкIакъым. Радиомрэ телевиденэм-
рэкIэ къат нэтынхэмрэ спектаклхэмрэ 
сфIэгъэщIэгъуэну седаIуэрт, сеплъырт, 
лъэпкъ къафэхэм сыдахьэхырт. Кавказ 
Ищхъэрэм япэу балет къыщызэзыгъэ-
пэщауэ щыта Проценкэ Александр и 
деж а лъэхъэнэм сыкъыщыфэрт. Абы 
хэтт къэфакIуэ Iэзэхэу Хьэкъул Розэ, Ар-
хэст Хьэсэнбий, Къардэн Борис сымэ, 
нэгъуэщIхэри. Артист IэщIагъэм сыщы-
дихьэхым, езыр-езыру мурад сщIащ 
сыхуеджэну. Курыт еджапIэр къы щы-
зухым, газет гуэрым къыщысщIащ 
Моск ва Щукиным и цIэр зезыхьэ театр 
училищэм щрагъэджэну адыгэ студиер 
къызэрыхахым теухуа хъыбарыр. А 
еджапIэр къэзыуха артист цIэрыIуэхэу 
Ульянов Михаил, Лановой Василий сымэ 
я лэжьыгъэхэм сыдахьэхырт, я сурэтхэр 
зытет открыткэхэр зэIэпытхырт. Зы клас-
сым зэгъусэу дыздыщIэса, иджыпсту ди 
театрым и унафэщI Шыбзыхъуэ Басир-
рэ сэрэ а IэщIагъэм дыхуеджэну мурад 
тщIат, Басир къытезгъэхьэри. Адыгэ сту-
дием и художественнэ унафэщI Кали-
новский Леонид ЩоджэнцIыкIу Алий и 
цIэр зезыхьэ Къэбэрдей къэрал драмэ 
театрым къакIуэри, режиссёрхэр, актёр 
цIэрыIуэхэр зыхэт къэпщытакIуэ гупым 
дыкъыхахащ студием ягъэкIуэну цIыху 
23-р. ИлъэситхукIэ егъэджакIуэ нэ-
хъыфIхэм - Калиновский Леонид, Буров 
Альберт, Львовэ Верэ, Борисов Анато-
лий, Катин-Ярцев Юрэ, Шлезингер Вла-
димир, Мансуровэ Цицилие, Этуш Вла-
димир, Гриценкэ Николай, Кольцов 
 Виктор сымэ драгъэджащ, Калиновс-
кийм и фIыгъэкIэ урыс студием хуащI 
 гулъытэм хуэдэ диIэу. ЕгъэджакIуэхэм 
актёр Iэзагъэм дыхагъэгъуэзащ, щIэ 
куэ дым дытрагъэгушхуащ. Ди курсэгъу 
Хьэмыку Жаннэ Лениным и стипендиер 
къыхуагъэфэщат. Ещанэ курсыр къы-
щыдухым ди театрым дыкъагъэкIуэжауэ 
щытащ, и лэжьыгъэм зыхэдгъэгъуэзэну. 
1975 гъэм республикэм къэдгъэзэжри, 
ди театрым гуапэу дыкърагъэблэгъэ-
жащ. Москва спектаклибл щыдгъэува-
ти, тхур къэтшэжри дгъэлъэгъуащ. Япэу 
дгъэувахэм ящыщщ куэдым ягу дыхьа 
«Тыргъэтауэ», «Хъуэжэ и фызышэ», 
«Эдгар и фызышэ», «Али-баба и разбой-
ники» спектаклхэр. Ди спектаклхэм 
щIэупщIэ яIэу цIыхушхуэ къекIуалIэрт, 
Мэлбахъуэ Тимборэ деж щыщIэдзауэ. 

- Адыгэ студием щеджа гупым зэ-
гъусэу Налшык къэвгъэзэжащ. Мос-
ква фыкъагъэнэну е фыкъэнэну Iэмал 
фиIакъэ?

                              «Театр  гъуазджэм
зедгъэужьыныр  ди  хъуэпсапIэу»

ЗэхущытыкIэ гуапэм и щапхъэ

КIЭМЫРГУЕЙ  Валентин: 

- Москва дыкъанэу дыщылэжьэну куэ-
дым Iэмал диIащ, ауэ ди адэ-анэхэмрэ 
республикэмрэ къыдагъэза дзыхьыр 
дгъэпэжмэ, ахэр къызэрытщыгугъыр 
дгъэзащIэмэ нэхъ къэтщтащ. Лъэпкъым 
дыкъыхыхьэжу, ди хабзэхэр, щэнхабзэр, 
щIэинхэр тхъумэныр, театр гъуазджэм 
зедгъэужьыныр ди хъуэпсапIэу дыкъэ-
кIуэжат. ИкIи абы дыхущIегъуэжакъым. 

- Артист щыхъукIэ, сыт хуэдэ жанр-
ми щыджэгуну и къалэнщ, уэ сыт 
хуэдэхэра нэхъ ппэгъунэгъур, Вален-
тин? БгъэзэщIахэм ящыщу нэхъ уигу 
къинэжахэм я гугъу къытхуэщIыт.

- Си щхьэкIэ нэхъ спэгъунэгъур мы-
хьэнэ зиIэ, лIыхъужь угъурсызу джэгу 
рол хэрщ, роль нэхъыщхьэхэм апхуэдэу 
сыдахьэхыркъым. Роль нэхъ цIыкIухэм 
ящыщми, цIыху хэм ягу дыхьэхэр щы-
Iэщ. Пащтыхь Грозный Иванрэ и щхьэ-
гъусэ Гуащэнейрэ ятеухуа «Пащты-
хьымрэ пащтыхь  гуащэмрэ» спектак-
лым сфIэфIу сы щы джэгуащ икIи абы 
щысщIа Курдский  Андрей и ролыр но-
бэр къыздэсым сигу илъщ. Лохвицкий 
Ми хаил и тхыдэ-романым къытращIыкIа 
«Уа фэгъуагъуэ макъ» спектаклым щыз-
гъэзэщIа пол ков ник Беляниным и ролыр 
сигу къинэжащ. Абы еплъа режиссёр 
цIэрыIуэ Сокуров Александр Iэгуауэ ин 
тхуиIэтауэ щытат. «Вечно живые» спек-
таклым дохутыру сыщыджэгуащ, си 
анэр илъэс 50-м нэблагъэкIэ дохутыру 
зэрылэжьам къыхэкIыу а IэщIагъэр спэ-
гъунэгъути, сыдихьэхыу згъэзэщIат. Ре-
жиссёрхэу Теувэжыкъуэ Владимиррэ 
Дэ багъуэ Романрэ ягъэува лэжьыгъэ 
зыбжанэм сфIэфIу сыщыджэгуащ. Ахэр 
къызэхъулIарэ къызэ мыхъулIарэ къэ зы-
лъытэфынур театреплъ хэрщ. 

- Валентин, бгъэзэщIэну узыщIэ-
хъуэпс роль щыIэ?

- Иджыри дыщеджэ зэманым егъэ-
джакIуэхэм дащыдэлажьэкIэ ды щы-
джэгуну пычыгъуэхэм теухуа лъэIу тхы-

гъэ и пэ иту дагъэгъэхьэзырт. Зэ гуэ рым 
Калиновскийм жесIат Лермонтовым и 
«Маскарад» спектаклым хэт Арбени -
ным и ролыр згъэзэщIэну сызэ ры-
щIэхъуэпсыр. «Илъэс 40 дэкIмэ бгъэ зэ-
щIэнщ», - жиIэри жэуап къызитыжат. 

- Иужьрей илъэсхэм театрым щIалэ-
гъуалэ куэд къыфщIэуващ. Абыхэм 
фэрэ дауэ фыкъыздекIуэкIрэ?

- Ди нэхъыжь студием щыщу иджыри 
цIыхуипщI театрым дыщыIэщ: Шыбзы-
хъуэ Басир, Хъыдзэдж Борис, Балъкъыз 
Валерэ, КIуэкIуэ Лизэ, режиссёр Шэр-
джэс Мухьэмэд, Тверской театрым и ре-
жиссёр икIи и артист Мэрзей Залым, 
 Балъкъэр Юрэ, Балъкъэр Тамарэ, Хьэ-
мыку Жаннэ, Щэрмэт Людмилэ сымэ, 
нэгъуэщIхэри. Зэдеджа, илъэс куэд          
хъуауэ зэдэлажьэ ди гупыр фыгъуэ 
тхэмылъу, зы унагъуэшхуэм хуэдэу 
 фIы уэ дызэрылъагъуу, зым и ехъулIэны-
гъэм адрейр иригуфIэу дыкъыздокIуэкI. 
Къыт хыхьэжа щIалэгъуалэми пщIэ 
къытхуащI, дызочэнджэщ, гуапэу дызэ-
хущытщ. Ди япэ ита нэхъыжьхэм фIы 
куэдым дыщIапIыкIащ. Иджы дэ 
къытлъысащ чэзур. 

- НэхъапэIуэхэм нэгъуэщI республи-
кэхэм, къалэхэм фыкIуэу, абыхэм я 
 театрхэм я артистхэр ди деж къакIуэу 
фыкъекIуэкIащ. Иужь зэманым а зэ-
пы щIэныгъэр зэрызэпыуам, театрым 
иIа пщIэр зэрехуэхам гу лъумытэнкIэ 
Iэмал иIэкъым…

- Москва, Украинэ, гъунэгъу республи-
кэхэм жыпIэми нэхъапэм щIыналъэ 
куэдым драгъэблагъэурэ ди спектакл-
хэр тшэуэ щытащ. 1982 гъэм ди театрыр 
Москва ирагъэблэгъат,  СССР-р къызэ-
рыунэхурэ илъэс 60, Къэбэрдейр Уры-
сейм зэрыгухьэрэ илъэс 425-рэ зэрыри-
къум я щIыхькIэ. Абы IутIыж Борис и 
«Тыргъэтауэ», Чхеидзе Александр и 
«Свободная тема», Нэш Ричард и «Уэшх 
зыщэ» спектаклхэр щагъэлъэ гъуащ. 
Пасэм нэгъуэщI щIыналъэхэм я театр-
хэм драгъэблагъэу, ди республикэми 
къедгъэблагъэу, лэжьакIуэ гупхэм, кол-
хозхэмрэ совхозхэмрэ ди билетхэр 
ящэхуу щытащ. Иджыпсту абы и лъэны-
къуэкIэ зэманыр нэхъ гугъу хъуащ. 
Иджы гъунэгъу республикэхэм я театр 
фестивалхэрщ нэхъыбэу дызыхэтыр. 

- Зэманым тепщIыхьмэ, псом хуэ мы-
дэу нобэ, уартистыну гугъущ... 

- Артист лэжьыгъэр жэуаплыныгъэ ин 
зыпылъ IэщIагъэхэм ящыщщ. Утыкуми 
гъащIэми цIыхухэм щапхъэфI щедгъэ-
лъагъуну ди къалэнщ, нэ лейкIэ цIыхухэр 
къыдоплъри. Ди япэ ита ТIыхъужь Алий 
сымэ я зыхуэпэкIи, дуней тетыкIи, цIыху 
хэтыкIи дэркIэ щапхъэт. Абыхэм гъэсэ-
ныгъэу щрет, лэжьыгъэ ирехъуи, фIы 
куэдым дыхуаущиящ. 

- Валентин, уи щIэблэм я гуфIэгъуэ, 
къыхэпха IэщIагъэм и хъер плъагъуу, 
гукъыдэжрэ дэрэжэгъуэкIэ цIыхубэм 
уахуэупсэу театр утыкур иджыри 
илъэс куэдкIэ бгъэбжьыфIэну ди гуа-
пэщ!

Епсэлъар  ТЕКIУЖЬ Заретэщ. 

Къэбэрдей-Балъкъэрым футболымкIэ и чемпионатым и 
гуп нэхъыщхьэм и еянэ джэгугъуэм хыхьэ зэIущIэхэр зэ-
хэтащ.

МЭКЪУАУЭГЪУЭМ и 25-м, джэгугъуэм и япэ махуэм, фут-
болеплъхэм я нэгу топ дахэ куэд щIэкIащ. ЗэIущIэ къыхэгъэ-
щыпхъэхэм ящыщщ топ нэхъыбэ дыдэ (9!) къащехъулIа 
СШОР-мрэ «Искра»-мрэ ирагъэкIуэкIар. Алътуд къикIа ко-
мандэм налшыкдэсхэм я гъуэм топих щыдагъэкIащ. Хэ-
гъэрейхэм абы и жэуапу иратыжыфар щы къудейщ. Зэ-
хьэзэхуэр хъарзынэу езыгъэжьа алътуддэсхэр пашэхэм хуэ-
мурэ гъунэгъу зыхуащI. 

КъыкIэлъыкIуэ текIуэныгъэр зыIэригъэхьащ «Шэ джэм-
2»-м. И унэ щыIэу еплIанэ текIуэныгъэр абы къыфIихьащ 
очкоибл фIэкI имыIэу къыкIэрыхухэм я гупым хэт «Урыхум». 

Еянэ джэгугъуэм щызэхуэзащ лъэхъэнэм къриубыдэу зэи 
къыхамыгъэщIа «Автозапчасть»-мрэ текIуэныгъэм и Iэ-
фагъыр иджыри къыздэсым зыхэзымыщIа «Псыкуэд-
Марвил»-мрэ. Пашэхэм зэрахуэфащэу хэгъэрейхэр бжы-
гъэшхуэкIэ, 6:0-у, хагъащIэри таблицэм къыщыкIэлъыкIуэ ко-
мандэхэм хуаIэ зэщхьэщыкIыныгъэр нэхъыбэж ящIащ. 

КъыкIэлъыкIуэ хэщIыныгъэр игъуэтащ «Кэнжэм». И унэ 
щыIэу 2:4-уэ абы къефIэкIащ «Тэрчыр». ЗэIущIибл иригъэ-
кIуэкIам иужькIэ очко 16 къэзыхьа джылахъстэнейхэр еплIанэ 
увыпIэм къыщызэтеувыIащ. Зы очко фIэкIа зимыIэ кэнжэ-
дэсхэр зэкIэ нэхъыкIэхэм ящыщ зыщ. 

ДжэгукIэ хъарзынэкIэ зэхьэзэхуэр къыщIэзыдза «Родник»-р 
мы гъэм и медалхэм щIэбэныну и мурад хуэдэщ. Япэ ит 
 командэхэм нэхърэ зэIущIитIкIэ нэхъ мащIэ иригъэкIуэкIа 
пэтми Псынэдахэм и футболистхэм турнир таблицэм и еща нэ 
увыпIэм зыщигъэбыдащ. Иужьрей зэпэщIэтыныгъэм абы 
 5:0-у щыхигъэщIащ «Къэбэрдейр».

Жыджэру зыкъегъэлъагъуэ «ЛогоВАЗ»-ми. Ипэ ит зэIу-
щIэхэм зэкIэлъхьэужьу текIуэныгъэ зыбжанэ къызэрыща -
хьам и фIыгъэкIэ бабугентдэсхэм яхузэфIэкIащ «Авто зап-
часть»-м къыкIэлъыкIуэу зэхьэзэхуэм и турнир таблицэм 
къыщыувыIэну. Еянэ джэгугъуэм хибыдэу иригъэкIуэкIа зэIу-
щIэм балъкъэр къуажэм щыщ футболистхэр я унэ щыIэу 
зэщхьэщыкIыныгъэ мащIэ иIэу ефIэкIащ «Малка»-м. 

И очко закъуэтIакъуэм иджыри зы хэлъхьэныгъэ хуищIащ 
«Шэрджэсым». Шэджэм ЕтIуанэ щызэхэта зэIущIэу хэгъэрей-
хэмрэ «Псыгуэнсумрэ» ирагъэкIуэкIар зэрытемыгъэкIуауэ 
 иухащ - командэхэр топ щырыщкIэ зэхъуэжащ. ХьэщIэхэм я 
дежкIэ иджырей зэхьэзэхуэр зэрыщIидзэрэ япэу зэрытемы-
гъэкIуауэ иуха зэпэщIэтыныгъэ хъуащ. 

Апхуэдэ дыдэ бжыгъэр кIэух хуэхъуащ «Спартак-Д»-мрэ 
«Ислъэмейрэ» я зэIущIэми. Зэхьэзэхуэм и турнир таблицэм 
зэ кIэлъхьэужьу къыщыкIуэ налышкдэсхэмрэ Ислъэмейм и 
футболистхэмрэ мамырыгъэкIэ зэбгъэдэкIыжащ. 

АдэкIэ щыгъуазэ фыхуэтщIынщ Къэбэрдей-Балъкъэрым 
футболымкIэ и чемпионатым и гуп нэхъыщхьэм и еянэ джэ-
гугъуэм зэхэта зэIущIэхэм кърикIуа бжыгъэ псоми: мэкъуа-
уэгъуэм и 25-м - «Кэнжэ» (Кэнжэ) - «Тэрч» (Тэрч) - 2:4, СШОР 
(Налшык) - «Искра» (Алътуд) - 3:6, «Псыкуэд-Марвил» (Псы-
куэд) - «Автозапчасть» (Бахъсэн) - 0:6, «Шэджэм-2» (Шэджэм 
ЕтIуанэ) - «Урыху» (Урыху) - 1:0; мэкъуауэгъуэм и 26-м - «Род-
ник» (Псынэдахэ) - «Къэбэрдей» (Налшык) - 5:0, «ЛогоВАЗ» 
(Бабугент) - «Малка» (Малка) - 2:1, «Шэрджэс» (Шэджэм) - 
«Псыгуэнсу» (Псыгуэнсу) - 3:3, «Спартак-Д» (Налшык) - «Ис-
лъэмей» (Ислъэмей) - 3:3.

ЖЫЛАСЭ  Замир. 

КъБР-м Гуманитар къэхутэны-
гъэхэмкIэ и институтым и адыгэб-
зэ къудамэм щагъэхьэзырри къы-
дагъэкIащ КIыщокъуэ Алим и 
бзэм и псалъалъэ. Абы и проек-
тыр зэхэзылъхьар, елэ жьа гупым 
я унафэщIыр щIэныгъэ редакто-
рыр филологие щIэ ныгъэхэмкIэ 
доктор, институтым и адыгэбзэ 
къудамэм и унафэщI БищIо Бо-
рисщ.

МЫ псалъалъэр зэхагъэуващ 
адыгэ тхакIуэ, усакIуэ щэджащэ 
КIыщокъуэ Алим Пщымахуэ и 
 къуэм и IэдакъэщIэкIыу адыгэб-
зэкIэ дунейм къытехьа псори пса-
лъэ зырызу зэхатхыкIыу зэрагъэпэ-
ща картотекэ 600-м щIигъур и лъаб-
жьэу. Тхылъыр напэкIуэцI 1130-рэ 
мэхъу.

ЦIыху щхьэхуэм и бзэм тещIыхьа 
псалъалъэ къыщыдэкIыр, дуней 
псор къапщтэми, зэзэмызэххэщ, 
ауэ апхуэдэ пщIэрэ щхьэрэ зыхуэ-
фащэ закъуэтIакъуэм, шэч хэмы-
лъу, ящыщщ езыр псэу щIыкIэ 
классик хъуа КIыщокъуэр. Ноби ди 
лъэпкъ литературэм ар щыпашэщ  
и IэзагъкIи, итхам и куэдагъкIи, 
 къиIэта IуэхугъуэкIи. Абы хузэфIэ-
кIащ адыгэбзэм и дахагъэр, и ку-
уагъыр и лэжьыгъэхэмкIэ къигъэ-
лъэгъуэн.

КIыщокъуэ  Алим  и  бзэм  и  псалъалъэ
Мы псалъалъэр нэхъапэ къы-

дэкIа псоми зэрефIэкI нэщэнэщ 
псалъэ къэс я мыхьэнэхэр зэ-
рыгъэнэхуар щапхъэ зыбжанэкIэ 
щIэгъэбыдауэ зэрыщытыр - ап-
хуэдэм дежщ псалъэм къикIыр 
шэч къытумыхьэжыну зэхэгъэкIа 
щыхъур. Мы тхылъыр къэзыщтэну 
дэтхэнэми гу лъимы тэнкIэ Iэмал 
иIэкъым псалъэ, псалъафэ куэдым 
я мыхьэнэр нэхъ щызу, нэхъ тэ-
мэму къэгъэлъэгъуа зэрыхъуам. 
Абы нэмыщIкIэ, КIыщокъуэм и 
бзэр гупсэхуу зэраджам и фIы-
щIэкIэ, зэи зы псалъалъи имы хуа 
псалъэ щэ бжыгъэхэр япэу къы-
щыгъэлъэгъуа хъуащ. 

«КъыжытIахэм хуитыныгъэ къы-
дат мыр зэрыщытын хуей мардэ 
псоми тету къыдэкI адыгэбзэ пса-
лъалъэу дыбжыну. НэгъуэщI лъэны-
къуэкIи мыбы и лIэужьыгъуэу щыIэ 
лэжьыгъэхэм я фIагъ, я ехъулIэны-
гъэхэр тегъэщIапIэ зэрыхуэхъуам 
къы щымынэу, езыри Iуэхугъуэ зыб-
жанэкIэ, бгъэдыхьэкIэщIэ къыщы-
гъэсэбэпахэмкIэ адыгэ, къэралпсо 
лексикографием щапхъэ щыхъу-
фынущ», - дыкъыщоджэ тхылъым 
пэублэ псалъэ хуащIам. 

Гуманитар къэхутэныгъэхэмкIэ 
институтым адыгэбзэмкIэ и къуда-
мэм мы Iуэхур къыщыхилъхьауэ 
щытат КIыщокъуэ Алим къызэ-

ралъхурэ илъэс 90 зэрырикъум теу-
хуауэ Налшык 2004 гъэм щекIуэ кIа 
Урысейпсо щIэныгъэ конферен-
цым.

НэгъуэщI гуэр мыхъуу, КIыщо-
къуэ Алим и псалъалъэр зэхагъэу-
вэну къыщIыхахам щхьэусыгъуэ зы-
б жанэ иIэщ; КIыщокъуэм и твор-
чествэр къэбэрдей литературэм и 
нэхъ лъагапIэшхуэ дыдэу зэры щы-

тыр; абы къыщIэна тхыгъэхэм я 
фIагъ кIи, я куэдагъкIи къыпэхъун 
мызыгъуэгукIэ дызэримыIэр. 

БищIо Борис тхылъым пэублэ 
пса лъэ хуищIам къызэрыхигъэща-
щи, ди нобэрей адыгэбзэм и зэфIэ-
кIыр къызэрыбгъэлъэгъуэфынур 
КIы щокъуэм и тхыгъэхэмкIэщ. Абы 
и щыхьэтщ 1999 гъэм къыдэкIауэ 
щыта «Адыгэбзэ псалъалъэр» щы-
зэхалъхьэм, абы елэжьахэм тегъэ-
щIапIэу яIар Алим и тхыгъэ нэхъ 
пIа щэхэм ящыщу «Хъуэпсэгъуэ 
нур», «Мазэ ныкъуэ щхъуантIэ» ро-
манхэр, и усэхэм щыщуи нэхъ пасэу 
(1950 - 1960 гъэхэм) итхахэр зэры-
арар. Ауэ щыхъукIэ, КIыщокъуэм и 
бзэм и  къулеягъыр къэтIэщIа мы-
хъуауэ къэнат.

Къыхэгъэщыпхъэщ КIыщокъуэм 
и псалъалъэр «лъэпкъ псалъалъэ» 
жыхуаIэм хуэдэу зэрыщытыр. Абы 
къикIыр сыт жыпIэмэ, апхуэдэ пса-
лъалъэ лIэужьыгъуэм бзэм и пса-
лъэхэмрэ фразеологиемрэ я мы-
хьэ нэхэр езы бзэм и IэмалхэмкIэ 
 игъэнахуэу аращ, абы къыхэкIкIи, 
абыхэм псалъэгъэнахуэкIэ йоджэ.

Псалъалъэр къыдэзыгъэкIахэм 
КIыщокъуэ Алим къызэралъхурэ 
илъэсищэ щрикъум ирагъэхьэлIэну 
траухуами, ипэжыпIэкIэ 2014 гъэм 
зэхэлъхьэн яухат. Ауэ тхылъу тед-
зэжыным текIуэдэну мылъкур ин-

ститутым къыхуэмыгъуэтурэ, но бэм 
къэсащ.

КIыщокъуэ Алим и бзэм и пса-
лъалъэр зэхэгъэувэным илъэсих 
енкIэ елэжьащ Гуманитар къэху тэ-
ныгъэхэмкIэ институтым адыгэб-
зэмкIэ и къудамэм и щIэныгъэлI 
гуп: БищIо Борис, филологие щIэ-
ныгъэхэмкIэ доктор Дзыгъуанэ Ри-
тэ, филологие щIэныгъэхэмкIэ кан-
дидатхэу Шэру Нинэ, Токъмакъ 
 Мадинэ, Жылэтеж Хьэжысмел, 
 Къардэн Мусэдин, Хэжь Залинэ, 
АфIэунэ Анжелэ, Абазэ Маритэ, 
Хэжь Марьянэ, Хьэвжокъуэ Людми-
лэ сымэ.

Псалъалъэр щызэхагъэувэм къа-
гъэсэбэпащ КIыщокъуэ Алим и Iэ-
дакъэщIэкIхэу «Шум и гъуэгу», «Ел-
бэздыкъуэ», «ЩIалэгъуэ щIына-
лъэ», «Партыр ди пашэу», «Усэ хэм-
рэ поэмэхэмрэ», «Мывэ хуабэ», 
«Да мыгъэ», «Батырыбжьэ», «Ва-
гъуэ  махуэ», «Бажэ пшынэ», 
«Хъуэп сэгъуэ нур», «Эмирым и 
сэш хуэ», «Щынэхужьыкъуэ», 
«Щхьэ лыкъуэ», «Нал къута», «Кхъу-
жьыфэ», «Лъапсэ», нэгъуэщIхэри. 
КIы щокъуэ Алим и бзэм и псалъа-
лъэр лъэпкъым хуэщ хьэпэну, къы-
дэзыгъэкIахэми ап хуэ дэ лэжьы-
гъэфI куэдкIэ дяпэкIи дагъэгуфIэну 
дащыгугъынщ.

НАФIЭДЗ  Мухьэмэд.

КъБР-м щIыхь зиIэ икIи и цIыхубэ артист, Урысейм ис 
лъэпкъхэм я Артиадэм, республикэм и къэрал саугъэтым  
я лауреат КIэмыргуей Валентин и ныбжьыр илъэс 70 зэ-
рырикъур мэкъуауэгъуэм и 23-м игъэлъэпIащ. И юбилейм 
ирихьэлIэу зыхуэдгъэзащ куэдым фIыуэ ялъэгъуа, Що-
джэнцIыкIу Алий и цIэр зезыхьэ Къэбэрдей къэрал драмэ 
театрым и утыкур илъэс 40-м щIигъуауэ зыгъэбжьыфIэ 
 артист цIэрыIуэм. 

КIэмыргуей Валентин Щукиным и цIэр зезыхьэ Москва 
дэт театр училищэм и адыгэ студиер 1975 гъэм къиухащ. 
Театрым ролищэм щIигъу щигъэзэщIащ. Апхуэдэу ар 
щыджэгуащ «Уэшх зыщэ» (Джим), «Как управлять же-
ной» (Леон), «Кукарача» (Автор), «Мыщэ и къуэ Батыр» 

(Батыр), «Рядовойхэр»   (Одуванчик), «Дахэнагъуэ» (Джэ-
римэс), «Си щхьэ гъусэм и щхьэгъусэр» (Эльбрус), «Уафэ-
гъуагъуэ макъ» (полковник Белянин), «ЦIыхущ икIи джен-
тльменщ» (Ат тилио), «Эдгар и фызышэ» (Эдгар), «Эдип» 
(Эдип), «Трактирщица» (Маркиз) спектаклхэм, нэгъуэщIхэ-
ми. Къищынэмы щIауэ, фильм зыбжанэм щыджэгуащ. 
Ахэр - «Белое проклятье» (Хьэжы Мурат), «Вершины не 
спят» (Елдар), «Расстанемся пока хорошие» (ротмистр), 
«По небу босиком» (Аслъэн). КIэмыргуей Валентин 2017 
гъэм къыдигъэкIащ «Его величество театр - моя судьба на 
все вре мена» автобио графие повестыр. Абы къы пы-
зыщэщ иджыпсту зэлэжь «Со сцены нужно уйти не вовре-
мя, а под аплодисменты» тхылъыр. 

Топ дахэ куэд я нэгу щIокI

Дыгулыбгъуей дэт поликлиникэ №2-м сабийхэм 
щхьэ хуэу щеплъыну пэшхэр зыхуей хуагъазэ. 

1986 ГЪЭМ яухуа унэр нобэр къыздэсым зэрагъэпэ-
щыжатэкъым, куэдми хуэныкъуэт. Ар къалъытэри, гъэ 
кIуам поликлиникэр «Узыншагъэр хъумэн» лъэпкъ про-
ектым хагъэхьащ икIи Къэбэрдей-Балъкъэрым и Iэтащ-
хьэм и унафэкIэ лэжьыгъэр яублащ. Мы зэманым ири-
хьэлIэу бжэ-щхьэгъубжэхэр халъхьэну хунэсащ, ток кIап-
сэхэр щIашащ, блынхэр зыхуей хуа гъэзащ.

Поликлиникэм щIагъэувэнущ къупщхьэхэмрэ къупщхьэ 
зэрытыпIэхэмрэ зэреплъ рентген Iэмэпсымэхэр, цIыхум 
япэ медицинэ Iуэхутхьэбзэхэр щыхуащIэ, физиотера-
пиемкIэ пэшхэр IэмэпсымэщIэхэмкIэ яузэдынущ.

Ухуэныгъэр и кIэм нагъэсынущ Къэбэрдей-Балъкъэрыр 
илъэси 100 щрикъум ирихьэлIэу. АпщIондэху поликли-
никэм и хъуреягъыр зэIузэпэщ ящIынущ.

ШЭРЭДЖ  Дисэ. 


